
Lávdegotti bargu ja lágideapmi

Ráđđehus nammadii luondduriskalávdegotti geas-
semánu 22. b. 2022. Dán raporttas lávdegoddi 
čilge sin barggu Norgga ealáhusaid, surggiid ja 
servodagaid luondduriskka birra. Dat lea ipmár-
dusraporta mii galgá veahkehit buorebut ipmirdit 
ja árvvoštallat luondduriskka – ja ahte mii gieđa-
hallat luondduriskka buorebut buot dásiin.

Lávdegotti mandáhta váldobargun lei:
– govvidit luondduriskka dainna lahkonemiin ja 

doabageavahemiin mii lea Dálkkádatriskaláv-
degotti raporttas,1 muhto mas leat rievdadusat 
mat leat dárbbašlaččat daningo dát guokte 
hástalusa leat goabbatlágánat.

– árvvoštallat mot Norgga ealáhusaide ja surggi-
ide čuohcá fysalaš luondduriska, namalassii 
nationála ja globála luonddu- ja luond-
dušláddjivuođamassin, mas váldodeaddu 
biddjo fysalaš rievdadusaide mat sáhttet leat 
deháleamos riskafáktorat.

– árvvoštallat mot Norgga ealáhusaide ja surggi-
ide sáhttet váikkuhit rámmaeavttuid navdojuv-
von ja vejolaš gáržžideamit globála, eurohpalaš 
ja nationála luonddušláddjivuođapolitihka 
rievdadusaid bokte, mas váldodeaddu biddjo 
rievdadusaide mat sáhttet leat stuorámus 
riskafáktorat.

– árvvoštallat mot ulbmillaččamusat sáhttá analy-
seret ja ovdanbuktit luondduriskkaid nationála 
dásis.

– guorahallat mot gullevaš aktevrrat Norggas 
(priváhta ja almmolaš doaimmat, dás maiddái 
ruhtadanásahusat) analyserejit ja gieđahallet 
luondduriskka dál, identifiseret vejolaš buori-
dančuoggáid ja árvvoštallat ja rávvet metodi-
hka, mainna dát aktevrrat nákcejit analyseret ja 
gieđahallat luondduriskka buoremus lági 
mielde.

Luondu lea geađgejuolgi ekonomalaš doibmii ja 
olbmuid čálgui, ja dasto maid olles servodahkii mas 
mii eallit. Mii olbmot eallit luonddus, geavahit dan 

ja ovttasdoaibmat luondduin máŋgga ládje. Mii eal-
lit luonddu attáldagain earret eará biepmu, bibmo-
siid, dálkasiid, energiija, ávdnasiid, genaávdnasiid 
ja ávkeelliid dáfus. Mii eallit ovttas luondduin ja 
dárbbašit dan ealiheaddji, vahátmuddejeaddji ja 
doabbarabsorberejeaddji proseassaid. Mii eallit 
luonddus ja hábmet dan ealáhusaid, kultuvrra ja 
áhpásmahttima bokte, ja mii eallit luondun ja háb-
mejuvvot luonddus daningo ieža leat oassin luond-
dus. Muhto olmmošlaš doaimmat váikkuhit 
maiddái lundui máŋgga ládje, ja dávjá negatiiv-
valaččat.

Luondduriskkas lea sáhka mot várra massit ja 
goaridit luonddu váikkuha doaimmaide, mat dárb-
bašit ja báidnet luonddu, ja maid dat mearkkaša go 
servodat bargá eastadeamis daid vahágiid. Vuost-
taš riskavuohki gohčoduvvo fysalaš riskan, ja nubbi 
fas gaskaboddosaš riskan. Dat vuogit presiserejuvvo-
jit, čiekŋuduvvojit ja guorahallojuvvojit raporttas. 
Goappašagat leat dehálaččat servodatdásis

Lávdegotti mihttu lea leamaš čájehit sihke mii 
luondduriska lea ja maid dat mearkkaša aktevr-
raide ja servodagaide Norggas, ja mot bargojuvvo 
luondduriskkain riikkaidgaskasaččat ja Norggas. 
Lassin mii leat earenoamážit digaštallan mot aktev-
rrat ja doaimmahusat berrejit meannudit luond-
duriskkain. Dál lea jođus viiddis riikkaidgaskasaš 
bargu eiseváldestivrejuvvon ovttasbargguin nugo 
Organisasjon for økonomisk samarbeid og utvik-
ling (ekonomalaš ovttasbarggu ja ovdáneami orga-
nisašuvdna) (OECD) ja EO, ja ealáhusstivrejuvvon 
ovttasbargguin nugo luondduguoski ruhtadeami 
raporterema álggaheapmi (TNFD). Lea dehálaš 
ahte min bargu vuođđuduvvá sin máhttui, ja dasto 
ahte luondduriskka bargu Norggas čuovvu riikk-
aidgaskasaš áŋgiruššama. Lávdegottis leat leamaš 
viiddis cealkámušvuorut ollu ja áŋgiris aktevrrai-
guin almmolaš ja priváhta suorggis, ja oallugiin 
badjána eanet ja eanet dihtomielalašvuohta luond-
duriskka hárrái. Dattetge lea vel guhkes mátki 
mannat ovdalgo dábálaš máhttu, ipmárdus ja bargo-
vuogit sihkkarastet ahte buot aktevrrat árvvoštallet 
ja gieđahallet luondduriskka bures. Dat guoská 
sihke priváhta ja almmolaš suorgái.1 NÁČ 2018: 17.

Lávdegoddi buktá konkrehta rávvagiid nati-
onála dásis ja almmolaš ja priváhta suorgái. 
Guovddáš rávan lea ahte aktevrrat ja doaimmat 
berrejit čuovvut vihtta metodalaš váldoceahki sin 
árvvoštallamis ja gieđahallamis luondduriskka 
hárrái:
– identifiseret gos ja mot doaibma guoskkaha 

luonddu, maiddái iežaset árvoráidduin
– analyseret gos ja mot doaibma dárbbaša ja 

váikkuha luonddu
– árvvoštallat mot doaibma lea luondduriskka 

vára vuolde

– geavahit analysaid ja árvvoštallamiid vuođđun 
siskkáldas ja olgguldas raporteremii

– dan máhtu ávkkástallat vuođđun konkrehta 
mearrádusaide ja daguide

Lávdegoddi lea maid evttohan muhtun bajitdási 
lahkonemiid, mat berrejit leat buot luondduriska-
bargguid vuođđun.

Lávdegoddi giitá vejolašvuođa ovddas beassat 
bargat dainna dehálaš ja gelddolaš bargguin.

Kapihtal 1  
Čoahkkáigeassu

1.1 Luonddu massin ja hedjoneapmi 
mielddisbuktá riskka ekonomalaš 
doaimmaide ja olbmuid čálgui

Luonddu massin áitá servodaga ja čálggu

Luondduresurssat ja eará luonddu buorit ja bálva-
lusat, leat ollislaččat vuođđun ekonomalaš doaim-
maide, servodateallimii ja olmmošlaš čálgui2. 
Resursageavaheami lassáneapmi ja eará olm-
mošlaš doaimmaid viiddideapmi čuohcá lundui 
lohkameahttumit ja dávjá negatiivvalaččat. Dat 
dagaha ahte luondu miehtá máilmmi hedjona joh-
tileappot go goassege ovdal olmmošsoga histor-
jjás, vaikko vel viggat suodjalit dan. Luonddumas-
sin, dálkkádatrievdamat ja nuoskkideapmi gievru-
dit nubbi nuppi ja mielddisbuktá duođalaš 
váikkuhusaid lundui ja servodahkii. Vaikko ean-
andoalu, guolásteami, akvakultuvrra ja vuovdedo-
alu buvttadeapmi ain lassána, de 14 kategoriija 18 
kategoriijas globála luonddu buktosiin olbmuide 
leat manname maŋos3. Eanas leat heiveheaddji ja 
ii-materiála buktosat mat leat mannan maŋos. 
Máilmmiservodahkan mii sihke mannat badjel 
rájiid ja goaridit máilmmi resursaaddi, ealiheaddji 
ja doabbarabsorberejeaddji kapasitehta, man háld-
dus mii ieža duođai leat. Luonddumassin čuohcá 
buohkaide, muhto eanemusat čuohcá gefiide ja 
hearkkes olbmuide, ja das sáhttet leat duođalaš 
váikkuhusat dálá nuoraide ja boahttevaš buolv-
vaide. Luonddumassima ovdáneapmi dagaha ser-
vodatriskka, maiddái almmolaš ja priváhta suorggi 
ekonomalaš mearrádusaide.

Luonddušiehtadus láidesta servodaga ruoná 
nuppástussii

Olbmot šaddet eanet dihtomielalaččat luonddu-
massima duođalašvuhtii ja viidodahkii ja mot dat 
váikkuha servodahkii. Stuorát dihtomiel-
alašvuohta lea mielddisbuktán ahte leat álggahuv-
von máŋga dehálaš riikkaidgaskasaš ja nationála 
áššit main ulbmilin lea bissehit ja jorgalahttit 
luonddu ja luonddušláddjivuođa massima ja hedjo-
neami. 2022:s 196 máilmmi riikkain sohpe globála 
Kunming-Montréal-rámmavuogádaga luond-
dušláddjivuođa várás biologalaš šláddjivuođa kon-
venšuvnnas, mii dás maŋás gohčoduvvo luond-
dušiehtadussan. Luonddušiehtadus lea vástádus 
Luonddupanela (IPBES)4 globála váldoraportii ja 
eará dieđalaš raporttaide, mat earret eará čájehit 
ahte luonddu sáhttá gáhttet, divodit ja geavahit 
ceavzilis vugiin seammás go eará globála servo-
datmihtut ollašuvvet, go dakkaviđe ja ovttasráđiid 
áŋgiruššá johtuibidjan dihte viiddis servodatriev-
damiid. Luonddušiehtadus bidjá geainnu globála 
ruoná nuppástussii servodatsurggiid rastá 23 
mihtu bokte maid sisdoallun lea teknologalaš, 
ekonomalaš, reguláhtoraš ja sosiála rievdamat, ja 
mat maiddái mearkkašit rievdadusaid njuolggadu-
sain, norpmain ja stivrenvuogádagain. Norga lei 
ovddasmannin gudneáŋgiris šiehtadusa oččo-
deamis. Luonddušiehtadusa čuovvoleapmin 
ráđđehus lea dieđihan ahte áigu ovddidit stuora-
diggedieđáhusa mas lea ođđa nationála doai-
bmaplána luonddu várás.

Ekonomiija lea guovddážis ruoná nuppástusas, 
mas leat máŋga eahpesihkarvuođa gáldu

Ekonomiija lea nuppástusa guovddážis, earret 
eará oassin luonddušiehtadusa mihttomearis unni-
dit luondduriskka, olahit ceavzilis geavaheami, 
jávkadit birasvahátlaš doarjagiid ja bidjat johtui 
politihka, mii vuhtiiváldá ja gáhtte luonddu. Gáibi-2 Luonddupanela mielde geavaha lávdegoddi váldodoahpaga 

«luonddu buktosat olbmuide», muhto geavaha maid doa-
hpagiid luonddubuorit ja ekovuogádatbálvalusat dallego lea 
relevánta.

3 Geahča IPBES (2019a) analyseren kategoriijaid
4 The Intergovernmental Panel on Biodiversity and Eco-

system Services, https://www.ipbes.net/.

duvvojit ollu návccat kanaliseret doarvái priváhta 
ja almmolaš investeremiid luondduvahátlaš 
doaimmain dakkár ulbmiliidda, mat váikkuhit 
ruoná nuppástuhttimii. Dán proseassas lea ruhta-
danvuogádagas ja dan aktevrrain dehálaš rolla. 
Lea dehálaš nuppástuhttit energiija- ja biebm-
ovuogádagaid vai unnida servodaga 
birasváikkuheami. Buresdoaibmi energiija- ja bie-
bmovuogádagat leat dattetge maid dehálaččat vai 
joksá eará ceavzilvuođamihtuid. Luonddušiehta-
dusa čuovvoleapmi sáhttá mielddisbuktit rámmae-
avttuid, mat rievdadit vejolašvuođa ávkkástallat 
luondduburiid geavaheapmái, buvttadeapmái ja 
bálvalusaide boahtteáiggis. Seammás sáhttet ođđa 
rámmaeavttut našuvnnalaččat ja riikkaidgaska-
saččat buktit ođđa vejolašvuođaid aktevrraide geat 
doahttalit ja barget luonddumihtuid mielde.

Sihke luonddu massin ja hedjoneapmi ja rám-
maeavttuid rievdan sáhttet váikkuhit ekonomalaš 
doaimma eavttuide. Maid dat sáhttá mielddisbuk-
tit, rievddada iešguđet aktevrraid ja doaimmaid-
gaskkas, man muddui dat dárbbašit ja váikkuhit 
luonddu, ja dasa lassin dat lea dat nai boahttevaš 
ovddidandovdomearkkaid ja mearrádusaid háld-
dus. Eahpesihkarvuohta čatnasa vejolaš ovdánan-
bálgáid ektui, makkár čuozahusat sáhttet ilbmat, 
ja daid viidodat, sihke go guoská luonddumassima 
fysalaš váikkuhusaide, ja rievdaduvvon rámmae-
avttuid ektui bissehit luonddumassima. Ollu lea 
maiddái dan duohken makkár áigeeinnosteapmi 
lea árvvoštallamiid vuođđun.

Riskalahkoneapmi lea ávkkálaš eahpesihkar-
vuođa analyseremii ja gieđahallamii

Eahpesihkarvuođa dihte lea gáibideaddji bures 
árvvoštallat luonddu vejolaš boahttevaš massin-
váikkuhusaid, dahje vejolaš boahttevaš rámmae-
avttuid rievdadusaid. Dat váikkuhusat sáhttet čuo-
hcat iešguđetge ealáhusaide, surggiide, dahje eko-
nomalaš sturrodagaide nationála dásis. Almmá 
sihkkaris ovddalgihtii árvvoštallamiid haga sáhttá 
riskalahkoneapmi leat ávkkálaš reaidu nannet 
fuomášumi ja ipmárdusa dasa mot iešguđetge fák-
torat sáhttet váikkuhit iešguđetge aktevrraid ja sin 
doaimmahusa ja mihttoolahusa. Riskaanalysai-
guin mat galget gávdnat luonddumassima ja gulle-
vaš rámmaeavttuid rievdadusaid spesifihkka 
riskafáktoriid, sáhttet aktevrrat buorebut analyse-
ret, árvvoštallat ja gieđahallat luondduriskka. 
Dakkár riskavuđot geahččanguovlu lea vuolgga-
sadjin dán lávdegoddái, mii lea ožžon bargun gea-
hčadit mot luondduriska váikkuha Norgga ealáhu-
saide ja surggiide ja maiddái Norgii nationála 
dásis.

Luondduriska guoská surggiide ja ealáhusaide, 
muhto maiddái servodahkii ollislaččat

Árvvoštallan dihte luondduriskka Norgga ealáhu-
said ja surggiid várás, atná lávdegoddi vuođđun 
ovdalis namuhuvvon riskadoahpagiid, oktan gulle-
vaš rámmaiguin mat leat riikkaidgaskasaččat 
ráhkaduvvon. Lávdegoddi lea atnán Norgga aktev-
rraid vuolggasadjin, muhto lea iežas árvvoštalla-
miin geahčadan luonddu ja rámmaeavttuid ovdá-
neami Norggas ja máilmmiviidosaččat. Dat lea 
dahkkon mandáhta vuođul, ja lea maiddái dehálaš 
fátmmastit sihke nationála ja globála 
dilálašvuođaid go guorahallá Norgga aktevrraid 
oppalaš luondduriskka. Muhtumiidda lea 
stuorámus luondduriska luonddumanaheapmi 
dahje rámmaeavttuid rievdan dain riikkain gos 
importerejit áŋgiruššanfáktoriid, gosa sii ekspor-
terejit, dahje gosa leat ásahuvvon. Maiddái doaim-
maide, mat leat eksponerejuvvon globála ruhta-
danmárkaniidda, lea riikkaidgaskasaš govva hui 
dehálaš. Dat guoská ovdamearkka dihte Statens 
pensjonsfond utland (SPU) (Stáhta olgoriikka 
penšunfoanda), mii investere duššefal olggobe-
alde Norgga.

Mandáhtta dadjá ahte lávdegoddi galgá árv-
voštallat luondduriskka nationála dásis. Lávde-
goddi atná dás vuođđun ahte dat sisttisdoallá 
stáhta ovddasvástádussurggiid ja eksponeremiid 
viiddis ipmárdusas, oktan ruđalaš stabilitehtain ja 
váikkuhusaiguin álbmoga čálgui lassin ekono-
malaš váldosturrodagaide.

Riskaanalysat sáhttet addit ođđa ipmárdusa 
doarjjan ovttaskas aktevrra mearridanprosessii 
ja eiseválddiid ovdagihtii várrogasvuođaprin-
sihpa čađaheapmái

Mii vásihit kompleaksa proseassaid ja rievdamiid 
luonddus ja servodagas, ja lea eahpesihkar mot 
rievdamat luonddus fysalaččat, hearkivuohta ja 
váikkuhusat olbmuide ovdánit áiggi mielde. Riska-
analysat gáibidit máhtolašvuođa geavaheami, ja 
iešguđetlágán analysametodaid mat čuvgejit vejo-
laš boahttevaš bohtosiid, mas earenoamážit 
deattuha daid eanemus várálaš ja njulgenveadje-
meahttun molssaeavttuid. Eanet máhttu luond-
duriskkaid birra ja daid gieđahallama birra livččii 
ovdamunnin ovttaskas aktevrii. Lassin veahke-
hivččii dihtomielalašvuohta luondduriskkaid birra 
jorgalahttit kapitálajođuid eanet luonddugáht-
tema guvlui, nugo áigumuš earret eará lea luond-
dušiehtadusas.

Luondduriskka oktavuođas, nugo buot earáge 
riskaárvvoštallamiin, de sáhttá riskagierdilvuohta 

Boksa 1.1 Luondduriska siskkilda fysalaš luondduriskka ja luondduguoski 
nuppástuhttinriskka

Luondduriska lea negatiiva váikkuhusaid várra 
aktevrraide ja servodahkii luonddu ja luond-
dušláddjivuođa manaheamis ja hedjoneamis. 
Dát lea oalle ođđa doaba ja lea ráhkaduvvon vai 
sáhttá analyseret ja gieđahallat luonddumana-
heami ruđalaš ja ekonomalaš navdojuvvon 
váikkuhusaid. Duogážin doahpaga ráhkadeap-
mái lei ahte ekonomiija ja ruhtadeami árbeviro-
laš riskaanalysat eai doarvái bures duste luond-
duriskka earenoamáš dovdomearkkaid. Luond-
duriskadoaba vuođđuduvvá vuođđoprinsihpaide 
maid leat juo ráhkadan dálkkádatriska analyse-
rema várás, nugo Dálkkádatriskalávdegoddi 
čilge NÁČ:s 2018: 17. Luondduriskadoahpagis 
lea guokte váldokategoriija, fysalaš luond-
duriska ja nuppástuhttinriska.

Fysalaš luondduriska lea riska mii čatnasa 
aktevrraid ja servodaga guoski váikkuhusaide 
luonddu ja luonddušláddjivuođa manaheami ja 
hedjoneami geažil iešalddis. Olu doaimmat leat 
sorjavaččat luonddu olu buktosiin olbmuide, 
maiddái luondduresurssaid ja areálaid gáttis ja 
mearas mat leat áŋgiruššanfáktorin dahje doar-
jjan sin doibmii. Luonddu manaheapmi ja hedjo-
neapmi ja unnit beasatlašvuohta luonddu bukto-
siidda sáhttá váikkuhit negatiivvalaččat doibmii 
ja servodahkii.

Luondduvuđot nuppástuhttinriska lea riska 
aktevrraide ja servodahkii mii čuožžila regulere-

miid ja rámmaeavttuid rievdadusaid geažil, poli-
tihkalaš mearrádusaid vuođul unnidan dihte 
luonddumanaheami, dahje ovdamearkka dihte 
teknologiija dahje geavaheaddjipreferánssaid 
rievdademiid geažil. Aktevrrat, main leat gávpe-
modeallat ja buvttadanvuogit mat váikkuhit lun-
dui, ja geat eai vuhtiiváldde dakkár rievdamiid, 
sáhttet gártat vásihit manahanriska. Aktevrrat, 
main leat ceavzileappo gávpemodeallat, sáhttet 
vásihit ođđa vejolašvuođaid.

Luondduriska earenoamáš vuollekategoriija 
lea áššečuožžilanriska. Áššečuožžilanriskka doa-
hpagii gullá dat várra ahte áššáskuhttot dahje 
šaddat váldit ovddasvástádusa vahágiid ja massi-
miid ovddas maid ieš lea dagahan negatiiva 
luondduváikkuhusaiguin, muhto dasa sáhttá 
maiddái gullat earálágán juridihkalaš riska, 
ovdamearkka dihte sáhkut ja hálddahuslaš 
ráŋggáštusat dahje gohččun rievdadit doaim-
maid mat leat jođus.

Aggregerendásis sáhttá luondduriska oažžut 
dakkár viidodaga ahte sáhttá dagahit vuogáda-
triskka, mas riska lea čadnon olles vuogádaga 
váilevašvuhtii ja boatkaneapmái, iige dušše váile-
vašvuhtii muhtun osiin. Dat sáhttá guoskat 
sihke reálaekonomiijai, ruhtadanvuogádahkii ja 
lunddolaš vuogádagaide.

dahje riskahállu rievddadit rolla ja eksponerema 
mielde. Ovdamearkka dihte sáhttet asymmetralaš 
insentiivastruktuvrrat mielddisbuktit ahte šaddá 
deaddu luondduresurssaid badjelgeavaheami guv-
lui, jus vuoitu boahtá oanehis áigodagas ja boahtá 
buorrin eaiggádiidda, ja riska fas materialise-
rejuvvo guhkit áiggi badjel ja váldo searvevuođas.

Ovdagihtii várrogasvuođa-prinsihppa galgá 
sihkkarastit servodaga mearkkašahtti luonddu- ja 
birasvahága vuostá dan bokte ahte gáibidit 
eiseválddiid vuhtiiváldit eahpesihkarvuođa ja 
earenoamážit várálaš váikkuhusaid sin mearrádu-
sain. Prinsihppa galgá maid eastadit ahte váilevaš 
dahje eahpesihkkaris máhttu geavahuvvo ággan 
hilgut mearrideames dárbbašlaš doaibmabijuid. 
Riskalahkonanvuohki lea ráhkaduvvon juste dan 
dihte ahte fuobmát eahpesihkarvuođa mii čuovvu 
go lea váilevaš máhttu negatiiva váikkuhusaid 

birra. Dán lahkonanvuogi váikkuhus lea danne 
ahte eiseválddit ja ealáhusat galget sáhttit dahkat 
buriid mearrádusaid ovdagihtii ovdagihtii-várro-
gasvuođa-prinsihpa vuođul.

1.2 Lehttoheaddji olmmošlaš 
váikkuhus dagaha globála 
luonddumanaheami, mii 
hedjonahttá luonddu buktosiid 
olbmuide ja áitá čálggu

Maŋemus logijagiid leat olbmuid doaimmat 
rievdadan luonddu, ja váikkuhusat ain lassánit

Maŋemus 50 jagis lea máilmmi olmmošlohku 
duppalaston, luondduresurssaid ávkkástallan, 
nugo biepmu ja energiija viežžan, lea golmma 

geardde duppalaston, globála ekonomiija lea 
measta viđa geardde duppalaston ja máilmmigávpi 
lea logi geardde duppalaston. Luonddupanela 
2019 váldoraporta čájeha mot máilmmiekonomi-
ija resursaintensiiva lassáneapmi vahágahttá ja bil-
lista luonddu viđa njuolggo váikkuhanfáktoriin: 
eanan- ja mearraguovlluid areálageavaheami riev-
damat, ávkkástallan ja badjelmearegolaheapmi, 
dálkkádatrievdamat, nuoskkideapmi, ja invadere-
jeaddji amas šlájat. Ollislaš váikkuhus lea hirpmus 
stuoris. Luonddupanela jáhkká ahte golbma njeal-
jádasoassi eatnamis measta ollásit váikkuhuvvo 
olbmuin, seammás go guokte goalmmádasoassái 
mearas čuhcet eanet ja eanet min doaimmat. Nan-
námis leat areálageavaheami rievdamat váldosiv-
van luondduvahágiidda, ja mearas fas lea badjel-
mearálaš ávkkástallan váldosivvan, muhto buot 
dat vihtta váikkuhanfáktora váikkuhit, gullet oktii 
ja nannejit nubbi nuppi. Ovdamearkka dihte daga-
hit areálageavaheami rievdamat njealjádasa 
globála liegganeamis. Luonddupanela ja Dálkká-
datpanela čujuhit viidásit ahte dálkkádatrievdamat 
vuordimis šaddet dađistaga garraseabbo daga-
headdjin šlájaid ja ekovuogádagaid manaheapmái 
ja billisteapmái, sihke gáttis ja mearas, dás ovddas-
guvlui. Dat luonddumanaheapmi nanne globála 
liegganeami ja dálkkádatrievdamiid váikkuhusaid, 
earret eará danne go dat goarida luonddu kapasi-
tehta čatnat CO2 ja muddet dálkkádaga ja dan nan-
usvuođa dálkkádatrievdamiid ektui.

Luonddumanaheapmi lehttoha ja boahtá ain 
stuorrut jus mii eat daga juoidá

Luonddupanela globála váldoraporta čájeha ahte 
miljovdna máilmmi navdon gávcci miljovnna 
šaddo- ja eallišlájas leat jápminváras jus mii eat 
álggat doaibmabijuid mat unnidit luond-
dušláddjivuođa manaheami sivaid5 Stuora oassi 
dain bohtet jápmit boahttevaš logenáre jagiid. 
Buoremusat dutkojuvvon šládjajoavkkuid gask-
kas, nugo šattut, čielgeeallit ja oahpes divrejoavk-
kut, leat birrasiid 25 proseanta áitojuvvon šlájat, ja 
eará apmaset šládjajoavkkuid gaskkas fas jáhkket 
veahá vuollelis, muhto dat lea maid eanet eahpesi-
hkkaris árvvoštallamat. Daningo areálarievdamat 
leat okta dain deháleamos sivain šlájaid áitojup-
mái, de lea Luonddupanela meroštallan ahte 
bealle miljovdna áitojuvvon šlájain gáttis bohtet 
nálihuvvat jus daid eallinguovlluid ii divo. Almmá 
dakkár ja eará doaibmabijuid haga, gártat mii 
oaidnit ain lassáneaddji globála šládjajápmimiid. 
Massimat leat juo unnimusat logi gitta čuođi 

geardde stuorát go maŋemus logi miljon jagiid 
gaskamearri.

Maŋemus 50-jagis leat olu veaiddalas čielgeel-
liid ja divrriid nálit garrasit njiedjan. Dasa lassin 
manahuvvo genehtalaš šláddjivuohta, ekologalaš 
doaimmat hedjonit, ja báikkálaš šlájat ávkešattuin 
ja oapmešlájain eai šat gávdno. Ekovuogádagat bil-
lahuvvet ja nuppástuhttet. Ovdamearkka dihte 85 
proseanta čáhceeatnamiin leat hedjonan dahje bil-
lahuvvan. Dat láivuda ekovuogádaga vejo-
lašvuođa vurkkodit karbona ja čázi, ja dustet garra 
dálkkiid nugo dulvviid ja goikkádagaid.

Boksa 1.2 Luonddu manaheapmi ja 
hedjoneapmi leat viiddis doahpagat

Lávdegoddi geavaha oanehishámi «luonddu-
manaheapmi» go govvida luonddu massima ja 
billisteami, mii guoská sihke luonddu viidoda-
hkii, ekologalaš dillái, buotlágan luond-
dušláddjivuhtii, ja ekovuogádagaid doaim-
maide. Luonddumanaheapmi siskkilda nappo 
buot luonddu iešvuođaid, mat dorjot luonddu 
ávnnaslaš, ii-ávnnaslaš, ja regulerejeaddji buk-
tosiid olbmuide.

Sáhttet mannat máŋga jagi das rájes go 
olbmuid váikkuhusat álggahit rievdanproseassa 
luonddus, dassážii váikkuhusat ihtet oidnosii. 
Mátkki vuolde sáhttet luonddurievdamat vuolgit 
nuppe guvlui ja rievdadit leahtu, ja sáhttet joavdat 
dakkár muddui mas ii sáhte šat daid jorgalahttit, 
jávkan šlájat leat ovdamearkan dasa. Sáhttá man-
nat guhkes áigi ovdalgo mii fuobmát mii dáhpá-
huvvá ja ipmirdit sivvagaskavuođaid. Dakkár vái-
levaš fuomášupmi ja ipmárdus sáhttá gáržžidit 
min vejolašvuođaid bissehit dahje jorgalahttit 
luonddumanaheami. Rievdadusain, maid mii daga-
hit odne, leat danne váikkuhusat dálá nuoraid 
boahtteáigái ja boahttevaš buolvvaide. Duođalaš 
váikkuhusaid potensiála lea stuoris, daningo 
olbmo váikkuhusat lundui sturrot ja sturrot6 Eare-
noamáš dehálaš lea atnit muittus ahte ollislaš čuo-
zahus sáhttá dagahit hirbmat stuora rievdamiid ja 
vára ahte dehálaš ekovuogádagat boatkanit. Dál-
kkádatpanela ja Luonddupanela čujuhit man 
váralaš lea ahte dakkár stuora rievdamat sáhttet 
dáhpáhuvvat vuvddiin, korállain ja Árktisis.

5 IPBES (2019).

6 Dat lea lávdegotti mandáhta vuođđu. Mandáhtta lea čállon 
kapihttalis 2.1 ja gávdno dás https://naturrisikoutval-
get.no/mandat/.

Luonddu manaheapmi ja goarideapmi stuorida 
vára ahte luonddu buktosat olbmuide hedjonit 
dahje jávket

Mii olbmot leat sorjavaččat luonddus, ja danne 
hearkkit dan johtilis goarideapmái ja billisteapmái. 
Luonddupanela raporta árvvuid birra čájeha mot 
mii olbmot ealihit iežamet, geavahit ja ovttasdoaib-
mat luondduin máŋgga ládje7 Mii ealihit iežamet 
luonddu attáldagain ovdamearkka dihte biep-
muin, bibmosiin, dálkasiin, energiijain, ávdnasiin, 
genaávdnasiin ja ávkeelliin. Dát njuolggut viežžan 
ládje luondduriggodagaid gohčodit dávjá luonddu 
ávnnaslaš buvttusin olbmuide, dahje biebmofuola-
headdji ekovuogádatbálvalussan. Lassin eanandol-
lui, mearradollui ja vuovdedollui, miljárddaid 
mielde olbmot miehtá máilmmi ávkkástallat badjel 
50 000 šlája šattuid, elliid ja guobbariid bibmui, 
energiijai, dálkasiidda, ávdnasiidda ja eará ulbmili-
idda8 ON biebmo- ja eanandoalloorganisašuvdna 
čájeha ahte birashedjoneapmi dál unnida daid 
buktosiid, ja ahte dat lea okta dain sivain manne 
olbmuid lohku, geain lea váilevaš biebman, 
lassána fas.9

Mii eallit maid ovttas luondduin ja leat sorja-
vaččat dan ealiheaddji, vahátmuddejeaddji ja doab-
barabsorberejeaddji proseassain, maiddái gohčo-
duvvon luonddu regulerejeaddji buvttusin 
olbmuide, dahje regulerejeaddji ja veahkeheaddji 
ekovuogádatbálvalussan. Ahte diekkár buktosat 
luonddus jávket olbmuide, lea vuohttimis easka 
dallego resurssaid eai šat oaččo, doapparávdnasat 
čoggojit dahje go luondduvahágat čuožžilit. Dál-
kkádatpanela jáhkká ahte 2°C gaskamearálaš 
globála liegganeapmi sáhttá dagahit alla riskkaid 
borramušsihkarvuhtii, muhto 4°C liegganeapmi 
livččii roassun.10 Go luonddu fuolaheaddji ja regu-
lerejeaddji kapasitehta hedjona dađistaga go dárb-
but lassánit, de hedjonit min návccat biebmat álb-
moga máilmmiviidosaččat, mii navdojuvvo leat 
ovcci miljárdda olbmo 2050:s. Mii eallit luonddus
ja hábmet dan ealáhusaid, kultuvrra ja áhpásmaht-
tima bokte, ja mii eallit luondun ja hábmejuvvot 
luonddus daningo ieža leat oassin luonddus. Dáid 
luondduriggodagaid gohčodit dávjá luonddu ii-
materiálalaš buvttusin olbmuide, dahje kultuvr-
ralaš ekovuogádatbálvalussan.

Luonddumanaheapmi heađušta ON ceavzil-
vuođamihtuid ollašuhttima

Luonddumanaheapmi mielddisbuktá riskka ahte 
luonddu buktosat hedjonit olbmuide, ja riskka 
stuorit vahágiidda nugo dávddat, billisteaddji 
organismmat ja eará luondduvahágat. Ovttas dál-
kkádatrievdamiiguin ja eará birasbillistemiiguin 
luonddumanaheapmi danne heađušta olu ON 
ceavzilvuođamihtuid. Dat čuohcá garrasepmosit 
hearkkes ja geafes riikkaide ja joavkkuide. Nu 
birasbillisteamit áitet servodaga stabilitehta ja lasi-
hit riidduid ja migrašuvnna vára, mii fas gártá 
luonddumanaheami riskagovvii oassin.

Norgga luondu lea maid áitojuvvon

Norga lea stuora riika, guhkkin davvin, gos lea 
stuora luonddušláddjivuohta ja unnán olmmoščoa-
hkkisvuohta. Goitge oaidnit ahte maiddái dáppe 
olbmot váikkuhit lundui ja dan attáldagaide 
olbmuide. Norgga luondduindeavssas, 260 luond-
dušláddjivuođa indikáhtora vuođul buot 
ekovuogádagaid rastá, lea oktasaš árvu veahá 
vuollel 0,5, skálás mii lea gaskal 0 (luondduárvu 
váilu oalát) ja 1 (referánsadilli lunddolaš 
ekovuogádagaide, buresbirgejeaddji luonddus 
kulturvuđot ekovuogádagain almmá olbmuid 
váikkuhusaid haga). Earenoamážit vuovddit ja 
rabas vuomit gesset árvvu vulos. Luondduinde-
aksa jagi 2000 rájes čájeha unna positiiva ovdá-
neami vuvddiin ja sáivačáziin, ja váriin fas lea 
veahá negatiiva ovdáneapmi. Rabas vumiin lea 
čielga njiedjan. Eará ekovuogádagat leat leamaš 
oalle stabiillat.11 Bealli luondduhámiin ja 21 prose-
antta Norgga šlájain leat rukseslisttus12, ja 
maiddái dás gesset vuovddit (48 proseantta ruk-
seslisttu šlájain) ja rabas vuomit (earenoamážit 
kultureanadagat, 29 proseanta rukseslisttu 
šlájain) vulos. Áitojuvvon šlájat dahket 12 prose-
antta buot árvvoštallojuvvon šlájain, ja stuorámus 
oassi áitojuvvon šlájain leat lottit, njiččehasat ja 
suotnašattut. Riddodaŋaseatnamat, balsajeakkit ja 
joganjálmmit leat ovdamearkkat áitojuvvon luond-
duhámiin. Áitojuvvon šlájaid lohku lea stuorimus 
Norgga lullinuortaguovlluin, ja doppe leatge maid 
eanemus máŋggabealálaš hárvenaš eallinguovllut, 
ja stuorimus noađiheami luonddus. 
Máhttovuođđu Norgga rukseslisttuid hárrái lea 
nannejuvvon maŋemus jagiid, ja šlájaid lohku, mat 

7 IPBES (2022a).
8 IPBES (2022b).
9 FAO ja earát. (2023).
10 IPCC (2023).

11 Jakobsson og Pedersen (2020).
12 Geahča Norgga rukseslisttu šlájain Artsdatabankenis 

(2021) ja Norgga rukseslisttu luondduhámiin Artsdataban-
kenis (2018).

leat árvvoštallojuvvon rukseslistui, ja áitojuvvon 
šlájaid lohku leat lassáneame.

Globála treanddaid mielde leat areálageava-
heami rievdadusat huksemat, háddjemat, intensi-
iva geavaheapmi ja vesáluvvamat mat eanemusat 
váikkuhit luondduhámiid ja šlájaid jávkanvárrii 
Norggas. Oasi dán ovdáneami sáhttá govvidit 
dainna ahte sullii bealli Norgga nannánareálas lei 
álggus 1900-logus meahcceguovlu, ja dál lea 11,5 
proseanta das báhcán. Seammás lea eanadagaid 
geavaheapmi ja váikkuheapmi sakka rievdan. 
Ovdamearkka dihte lea ekstensiiva ávkkástallan ja 
eanadaga geavaheapmi nugo guohtun, vuov-
dečuollamat ja buollimat, mii lea dehálaš eaktun 
ollu semi-lunddolaš luondduhámiide ja daidda gul-
levaš šládjavalljivuhtii, garrasit unnon.

Nuoskkideapmi, goarideapmi ja vieris šlájaid 
sisafievrrideapmi leat maiddái áittan Norgga lun-
dui, dan botta go dálkkádatrievdamiin lea lassá-
neaddji negatiiva váikkuhus lundui mearas, rittus 
ja váris. Muhtun guovlluin ja luondduhámiin lea 
ollislaš noađuheapmi stuoris. Dat guoská earret 
eará njuoskaeatnamiidda ja kultureatnamiidda 
(earenoamážit semi-lunddolaš luondduhámiin), 
vuonaide nugo Oslovuotna, ja lulit áhpeguovl-
luide. Birashálddašeami doaibmabijut maŋemuš 
logijagiid leat unnidan muhtun negatiiva 
váikkuhusaid, muhto eará doaimmain vurdojuvvo 
leat eanet beaktu ovddasguvlui. Sivvan dasa lea 
muhtun muddui dat go váikkuhusat ain lassánit, ja 
muhtun muddui dat ahte ádjána ovdalgo juo dahk-
kon rievdadusaid váikkuhusat vuhttojit. Norgga 
birasáŋgiruššama árvvoštallamis konkludere 
OECD ahte áŋgiruššan gáhttet luonddu ja luond-
dušláddjivuođa ii leat doarvái olahit mihttomeari 
bissehit dahje jorgalahttit daid negatiiva treand-
daid luonddus.13

Gávppašeami bokte olaha Norgga servodaga 
váikkuhus máilbmái gos leat stuora erohusat 
resurssaid háhkamis ja resursageavaheamis.

1.3 Luondduriskka buoret 
árvvoštallan ja meannudeapmi 
addá buoret mearrádusaid 
servodahkii ja lundui

Luondduriskalahkoneapmi boahtá finánsa-
suorggis, muhto sáhttá geavahuvvot iešguđetge 
oktavuođain, maiddái servodatdásis

Ođđa luondduriskadoahpagat leat vuolgán finán-
sasuorggi álgagiin, main lea leamaš dehálaš rolla 

luondduvuđot ruhtadanraporterema ovttasbar-
goprošeavttas Taskforce on Natura-related Finan-
cial Disclosures (TNFD).14 TNFD-rámmat, mat 
čájehit mot luondduriskka berre árvvoštallat ja 
gieđahallat, leat vuosttažettiin oaivvilduvvon 
dakkár váikkuhangaskaomiide mat leat áigeguov-
dilat ruhtadanmearrideddjiide. Dat mearkkaša 
earret eará ahte dat deattuha fitnodatraportere-
miid maid investorat sáhttet geavahit iežaset 
investerenmearrádusain. Rámmavuogádaga 
mielde galget fitnodagat vuos identifiseret iežaset 
sorjavašvuođa ja váikkuheami lundui ja luond-
duriggodagaide. Dasto galget árvvoštallat mot 
sorjavašvuohta ja váikkuheapmi dagahit luond-
duriskka fitnodahkii, ja mot sii galget stratega-
laččat dan gieđahallat. Luondduriskkaid galget 
raporteret eará ruhtadanraporteremiid okta-
vuođas. Dakko čuovvu TNFD-rámmavuogádat 
Task Force on Climate-Related Financial Disclosu-
res (TCFD)- rámmavuogádaga dálkkádatriskka 
várás hui bures.15

TNFD-rámmavuogádat sisttisdoallá prinsihpa 
duppal mávssolašvuohta (gohčoduvvon maiddái 
duppal materiálitehtan). Dat mearkkaša ahte ii 
galgga dušše árvvoštallat aktevrra luonddu sorja-
vašvuođa, muhto maiddái mot dat váikkuha lun-
dui. Goappašat rámmat geavahit einnostusaid 
reaidun riskaárvvoštallamiid oktavuođas. Einnos-
tusat leat earenoamáš ávkkálaččat boahttevaš 
ovdáneami analyseremis mii čatnasa stuora 
eahpesihkarvuhtii, danin go dat addet vejo-
lašvuođa guhkidit čuozahusa go guoská sihke 
luonddu ja servodaga ovdáneapmái. Fysalaš 
luondduriska ja nuppástuhttinriska ii dárbbaš 
čuovvut seamma ovdáneami áiggi badjel, ja dan 
sáhttá maid illustreret einnostusaid bokte.

Luondduriskadoahpaga leat maiddái geava-
hišgoahtán eará oktavuođain. Riikkaidgaskasaš 
ekonomalaš organisašuvnnat leat ovdánahttán 
metodihka nu ahte mearrádusdahkkit sáhttet atnit 
dan eará mihttodoaimmaide. Dat guoská ovdame-
arkka dihte Organisasjon for økonomisk samar-
beid og utvikling (ekonomalaš ovttasbarggu ja 
ovdáneami organisašuvdna) (OECD), ja Network 
for Greening the Financial System (NGFS), mii 
lea guovddášbáŋkkuid ja finánsabearráigeahčuid 
ovttastus, mat barget buoret gieđahallat biraslaš 
riskkaid finánsasuorggis. Dain oktavuođain leat 
rámmavuogádagaid heivehan dáid organi-
sašuvnnaid ovddasvástádussurggiide, earret eará 
go guoská ruđalaš stabilitehta sihkkarastimii. 

13 Geahča ee. kapihtal 2 OECD:s (2022b).

14 Geahča eanet TNFD neahttasiidduin https://tnfd.global/.
15 Eanet dieđut TCFD birra leat dás https://www.fsb-

tcfd.org/.

Luonddušiehtadusa mihttu 15 dadjá ahte galgá 
movttiidahttit ja láhčit dili nu ahte ealáhusat, ja 
earenoamážit stuora ja transnationála fitnodagat ja 
finánsaásahusat, jeavddalaččat gozihit, árvvoštal-
let ja rahpasit muitalit iežaset riskkaid, sorja-
vašvuođaid ja váikkuhusaid luonddu dáfus.

Riska lea negatiiva váikkuhusaid birra, muhto 
nuppástumis leat maid vejolašvuođat

Buot dilálašvuođain čuožžilit vejolašvuođat, 
maiddái go luondu manahuvvo dahje rámmae-
avttut gáržžiduvvojit. Aktevrrat sáhttet árjjalaččat 
ohcat vejolašvuođaid ođđa márkaniidda, ođđa 
buktagiidda ja bálvalusaide, beaktilit proseas-
saide ja resursageavaheapmái, kapitála ja ruhta-
deami eará ládje háhkamii ja beaggima buorideap-
mái. Muhtumiidda leat vejolašvuođat maiddái 
dakkár dilálašvuođain mat sáhttet leat negatiiva 
servodahkii. Ovdamearkka dihte vieris šlájaid 
ávkkástallan, nugo gonagasreabbá ja ruoššaluosa.

Vejolašvuođaid sáhttá maid čatnat njuolga 
doaibmabijuide mat buoridit birrasa, ovdame-
arkka dihte eanet gierdogeavaekonomiija bokte ja 
luonddu suddjema ja divvoma bokte.

Luonddumanaheami riskageahčasteapmi, 
nugo lávdegoddi evttoha, addá vejolašvuođa 
buorebut ipmirdit ja vuhtiiváldit sihke positiiva ja 
negatiiva váikkuhusaid luonddumanaheamis ja 
rámmaeavttuid rievdamis muhtun aktevrra doaim-
mas. Dat ii leat dušše ávkkálaš ovttaskas aktevrii, 
muhto sáhttá maid váikkuhit positiivvalaččat ser-
vodatdásis, dannego aktevrraid ollislaš heivehe-
apmi sáhttá váikkuhit ruoná nuppástussii.

Luondduriskka analysain leat iešguđetlágán 
rámmat ja geahččanguovllut

Luondduresursaanalysa vuolggasadjin lea dan 
aktevrra geahččanguovlu, mii árvvoštallá iežas 
riskka. Aktevrrain mii oaivvildit buohkaid, geat 
dahket mearrádusaid luonddu hárrái, ležžet dal 
priváhta dahje almmolaš suorggis, nationála mear-
rádusdahkkit dahje ovttaskas suohkana dahje fit-
nodaga mearrádusdahkkit. Lea oktavuohta gaskal 
fysalaš luondduriskkaid ja nuppástuhttinriskka, 
dan bokte ahte nuppástuhttinriska boahtá das go 
servodat geahččala unnidit váikkuhusa lundui. 
Muhto nuppástuhttinriska boahtá maid olu eará 
beliin – earenoamážit das ahte leatgo rievdadusat 
rámmaeavttuin einnostahtti, leatgo demokráh-
talaččat vuođđuduvvon, leatgo beaktilat ja dáhpá-
huvvet go dakkár vugiin masa servodaga aktevr-
rat luhttet.

Mandáhta mielde leat doahpagat čilgejuvvon 
Dálkkádatriskalávdegotti lahkoneami ja doabage-
avaheami vuođul, 16 ja guovddáš riikkaidgaskasaš 
referánssaid ipmárdusa ja geavaheami mielde, 
oktan TNFD, OECD ja NGFS, nugo ovdalis 
namuhuvvon17 Lávdegotti analysa vuhtiiváldá 
maid dan mot stáhta ja suohkanat barget riskaana-
lysaiguin ja gearggusvuođain oppalaččat, ja Dál-
kkádatpanela riskadefinišuvnna, mii čilge negati-
iva váikkuhusaid vára sihke olbmuide ja ekologa-
laš vuogádagaide18

Vaikko riskaárvvoštallamat leat ávkkálaččat ja 
sáhttet buktit buriid váikkuhusaid ovttaskas 
olbmuide ja servodahkii, de gávdnojit goitge 
dehálaš gažaldagat maid ii sáhte vástidit ekono-
malaš dahje riskafágalaš reaidduiguin. Dát guoská 
earret eará gažaldagaide juogadeami birra riikk-
aid gaskkas ja buolvvaid badjel, ja luonddu iešár-
vvu vuhtiiváldima birra, mat leat vuđolaš filoso-
falaš ja etihkalaš gažaldagat. Dasto čuoččáldahttet 
máŋga mearrádusa ja vihkkedallama luonddu 
geavaheami ja suodjaleami oktavuođas guovddáš 
juridihkalaš gažaldaga. Norgii leat earenoamáš 
dehálaččat álbmotrievttálaš geatnegasvuođat ja 
vuoigatvuođat, mat leat čadnon sámi ealáhusaid 
doaimmaheapmái ja sámi kultuvrra seailluheap-
mái. Lávdegoddi deattuha ahte luondduriskka 
bargu ferte reflekteret ja heivehuvvot dakkár rám-
maide ja ráddjehusaide.

Systemáhtalaččabu árvvoštallan ja luond-
duriskka gieđahallan mielddisbuktá mearrádu-
said mat dorjot dan nuppástusa maid mii dárb-
bašit

Lávdegoddi oaivvilda ahte buoret árvvoštallan ja 
meannudeapmi luondduriskka dáfus váikku-
hivččii dehálaš oktavuođaid deattuheapmái:
– Sorjjasvuohta: Aktevrraid ja servodaga fysalaš 

sorjjasvuohta lundui, ja hearkivuohta boahtte-
vaš luonddumanaheapmái ja luonddu heakka-
dehálaš buktosiid hedjoneapmái, ja nu ipmirdit 
eambbo das maid luonddu manaheapmi sáhttá 
mielddisbuktit goluid ja heajut čálggu dáfus.

– Váikkuheapmi: Aktevrraid fysalaš váikkuhusat 
lundui, ja mot dat váikkuhusat sáhttet stuoridit 
sin iežaset ja earáid hearkivuođa, das maiddái 
riskka áššáskuhttot, ja nu buorebut ipmirdit 
man mávssolaš lea unnidit váikkuhusa.

16 Geahča NÁČ 2018: 17.
17 Geahča TNFD (2023a ja b), OECD (2023b) ja NGFS 

(2023).
18 Reisinger ja earát (2020) ja IPCC (2021).

– Eahpesihkarvuohta: Eahpesihkarvuohta mii 
lea aktevrraid ja servodaga ovddabealde, 
maiddái hearkivuohta earenoamáš várálaš boh-
tosiidda, ja nu oažžut eanet ollislaš vuođu mear-
rádusaide.

– Oktasaš ipmárdus luondduriskkaid hárrái ja 
rabas, olámuttus máhttu riskka birra movttii-
dahttá aktevrraid doaimmaide mat unnidit sin 
iežaset ja earáid riskka ja buorida vejolašvuođa 
positiiva bohtosiidda servodaga nuppástuhtti-
mis.

Lávdegoddi rávve vihtta váldoceahki luond-
duriskka barggus

Lávdegoddi rávve vihtta oppalaš metodalaš vál-
doceahki maid berre čuovvut luondduriska-
barggus, beroškeahttá aktevrras ja dásis, ja sihke 
almmolaš ja priváhta suorggis. Ceahkit čájehuvvo-
jit govvosis 1.1f.

Identifiseren

Analysa

Árvvoštallan

Raporteren

• Identifisere gos ja mot doaibma guoskkaha luonddu
• Geahča sihke Norgga ja eará riikkaid ekovuogádagaid oktan árvoráidduiguin

• Analysere gos ja mot doaibma dárbbaša luonddu
• Analysere gos ja mot doaibma váikkuha lundui
• Vuhtiiváldde reguleremiid ja rámmaeavttuid main lea mearkkašupmi doaimma sorjavašvuhtii ja váikkuheapmái

• Árvvoštala vejolaš váikkuhusaid luonddurievdamiin (fysalaš luondduriska) ja rámmaeavttuid rievdamiin 
(nuppástuhttinriska)*

• Váldde vuhtii riskaunnideaddji doaibmabijuid mat leat plánejuvvon dahje álggahuvvon
• Čađat streassageahččalemiid várálaš bohtosiid vejolašvuođaid hárrái doaimmaide
• Árvvoštala makkár oktavuođat eará riskkaiguin leat doaimma hárrái *Go galgá analyseret luondduriska aggregere-

juvvon dásis, de sáhttá vuogádatriska leat relevánta

• Geavat árvvoštallamiid vuođđun doaimma raporterenbarggus
• Fátmmas mearkkašahtti luondduriskka sihke láhkageatnegahtton ja eaktodáhtolaš olgguldas raporteremis ja 

siskkáldas raporteremis
• Daga raporterema ipmirdahttin ja olahahttin 

Mearrádusat • Geavat mearridanvuođu konkrehta mearrádusain ja doaimmain
• Árvvoštala vihkkedallamiid ja vejolaš dilemmaid rahpasit ja systemáhtalaččat

Govus 1.1 Metodalaš váldoceahkit luondduriskka barggus
Illustrašuvdna: Konsis
Gáldu: Luondduriskalávdegoddi

1.4 Ealáhusat ja suorggit Norggas 
sihke váikkuhit luonddu ja leat 
sorjavaččat das

Olu ealáhusat ja suorggit Norggas leat njuolgut 
sorjavaččat ávnnaslaš luonddubuktagiin. Dat 
guoská earenoamážit vuođđoealáhusaide, muhto 
maiddái dakkár ealáhusaide go mátkeealáhussii ja 
energiijabuvttadeapmái ja muhtun earenoamáš 
areálagáibideaddji surggiide. Olu ealáhusat, 
suorgBgit ja servodatberoštusat maiddái dárb-
bašit dakkár regulerejeaddji buktosiid luonddus 
dego čáhce- ja dulvereguleremiid, ja karbona ja 
biebmoávdnasiid sisaváldima ja gálvojođu. Lassin 
álbmot ja ruovttudoalut dárbbašit viiddis veahki 
luonddus deavdin dihte sin dárbbuid, doaimmaid 
ja beroštumiid.

Buot ealáhusat (oktan ruovttudoaluiguin) 
maid lávdegoddi lea geahčadan, váikkuhit lundui, 
vaikko vel iešguđetge dásis ja iešguđetge ládje. 
Buot váldoekovuogádagaide, mat mis leat Norg-
gas – áhpi, riddu, jogat ja jávrrit, njuoskaeatnamat, 
vuovddit, kultureanadagat ja rabas vuomit, várit ja 
gilvojuvvon eatnamat – leat servodaga doaimmat 
váikkuhan, muhto sihke váikkuhusa dássi ja 
iešguđetge váikkuhanfáktoriid relatiivvalaš 
mearkkašupmi molsašuddá váldoekovuogáda-
gaid ja regiovnnaid gaskkas.

1.5 Norgga ealáhusat ja suorggit leat 
rašit luondduriskka vuostá

Servodaga váikkuhus lundui areálarievdamiid, 
ávkkástallama, dálkkádatrievdamiid, nuoskki-
deami, ja vieris šlájaid leavvama bokte goarida 
luonddu buktosiid olbmuide nu ahte dat 
iešguđetge ládje dahket ealáhusaid, surggiid ja 
servodaga ollislaččat raššin fysalaš luondduriskka 
vuostá. Ealáhusaid ja surggiid eksponeren fysalaš 
luondduriskkaide lea earenoamážit čadnon sin 
sorjjasvuhtii lundui. Eanetlohku dain ealáhusain ja 
surggiin, maid lávdegoddi geahčada, vásihit 
luondduriskka mii čatnasa luonddu regulere-
jeaddji buktosiid hedjoneapmái, ovdamearkka 
dihte lassánan jáhkehahttivuođa ja váikkuhusaid 
bokte dakkár luondduvárálašvuođaide nugo dulvi, 
rihtu, goikkádat ja erošuvdna. Dat dagaha ealáhu-
said, surggiid ja dállodoaluid hearkin ollu vahá-
triskkaid vuostá, mas earenoamážit infrastruktu-
vrra billisteamit sáhttet čuohcat servodahkii vii-
dát.

Massit ávnnaslaš buktagiid luonddus čuohcá 
earenoamážit vuođđoealáhusaide (geahča vuolle-
lis), muhto mielddisbuktá maiddái riskka ruovttu-

doaluid vejolašvuhtii doaimmahit earret eará mea-
hcástallama ja luondduresurssaid ávkkástallama, 
ja industriijai ja gálvogávppašeapmái fas čuohcá 
eanaš árvoráidduid bokte. Ii-ávnnaslaš luond-
dubuktagiid massin čuohcá eanet oppalaččat, 
ovdamearkka dihte go fysalaš ja mentála dear-
vvašvuođadoarjagat unnot, ja kulturdoaimma-
heami vejolašvuođaid massá, maiddái sámi kul-
turdoaimmaheami.

Areálageavaheami rievdamat leat váldosivvan 
luonddumanaheapmái, ja čoavddafáktor luond-
duriska duogábealde

Areála lea vátna resursa – sihke nannámis ja 
riddo- ja mearraguovlluin – ja areálageavaheami 
rievdamat leat stuorámus sivvan luonddu manahe-
apmái ja billašuvvamii sihke Norggas ja máilmmi-
viidosaččat. Lávdegoddi oaidná ahte areálageava-
heami rievdamat leat maiddái dehálaš fáktorat 
fysalaš luondduriskka duohken, mii čuohcá 
Norgga ealáhusaide ja surggiide. Areálageava-
heami rievdamat lea okta váldosivain regulere-
jeaddji buktosiid manaheapmái, nugo karbona-
vuorkun ja čáhcereguleren, ja ii-materiálalaš buk-
tosiid manaheapmái, nugo kultuvrralaš árvvut ja 
dearvvašvuođaváikkuhusat, mii guoská olu aktev-
rraide servodagas. Muhtun ealáhusaide leat 
areálageavaheami rievdamat sivvan materiálalaš 
buktosiid manaheapmái, nugo gilvvaeatnamat ja 
guohtuneatnamat. Daid buktosiid hedjoneapmi 
lea gáldun fysalaš luondduriskii.

Seammás sáhttá stuorát fuomášupmi areálaide 
ja areálageavaheapmái servodagas dagahit čavga-
det rámmaeavttuid gávdnat areálaid ealáhusdo-
aimmaide. Dat fas sáhttá leat nuppástuhttinriska 
gáldun ealáhusaide ja surggiide, main lea stuora 
dárbu geavahit dahje ávkkástallat areálaid, dahje 
mat sakka váikkuhit areálaide, nugo ovdamearkka 
dihte huksehus ja ráhkadus, fápmobuvttadeapmi, 
eanandoallu, guolástus, petroleumsuorgi, meara-
biegga, mearradoallu ja minerálaroggan.

Vuođđoealáhusat leat earenoamáš hearkkit 
fysalaš luondduriskii

Vuođđoealáhusat eanandoallu, vuovdedoallu, 
guolástus, akvakultuvra ja boazodoallu leat, ovttas 
mátkeealáhusain, dat ealáhusat mat sin sorja-
vašvuođa geažil, sihke regulerejeaddji ja materiála 
buktosiidda luonddus, leat hearkkimusat luonddu 
manaheami ja hedjoneami riskii Norggas. Dat 
čuovvu das go negatiiva váikkuhusat, earret eará 
areálageavaheami rievdamiid, dálkkádatrievda-
miid ja vieris billisteaddji šlájaid bokte, sáhttet 

goaridit luonddu regulerejeaddji, materiála ja ii-
materiála buktosiid. Fysalaš luondduriska čuohcá 
vuođđoealáhusaide earret eará dan bokte go lea 
stuorát várra ahte dávddat ja vahágahttit levvet, 
buvttadanmunni unnu ja stuorát várra vahágahttit 
gilvagiid ja infrastruktuvrra, ja go areálat leat 
unnit olámuttus ja dat ráddje ealáhusaid heive-
hannávccaid.

Ealáhusat, suorggit ja ruovttudoalut Norggas 
deaividit luondduriskkain sin riikkaidgaskasaš 
árvoráidduid bokte

Ealáhusat, suorggit ja ruovttudoalut Norggas leat 
sorjavaččat vuođđoávdnasiin ja resurssain mat 
bohtet eará guovlluin máilmmis, ja sáhttet deaivi-
dit luondduriskkain riikkaid ja regiovnnaid bokte 
maiguin gávppašit. Luonddu manaheapmi ja hed-
joneapmi olggobealde Norggas sáhtte danne 
dagahit Norgga ealáhusaid hearkin fysalaš luond-
duriskii. Konkrehta ovdamearkkat leat riskkat 
mat čatnasit biepmu sisafievrrideapmái, fuođarre-
surssat eanandollui ja akvakulturealáhus dahje 
eará ealáhusat mat dárbbašit sisafievrridit gálv-
vuid, nugo ovdamearkka dihte gávpegálvvut nugo 
borramušgálvvut ja tekstiillat. Earenoamážit lea 
gárvves gálvvuid ja bálvalusaid sisafievrrideapmi 
dehálaš ruovttudoaluide.

Nuppástuhttinriska lea dan duohken man 
viiddis, jođánis, beaktilis ja vuorddehahtti 
nuppástus lea

Rámmaeavttut, mat váikkuhit dasa mot mii geava-
hit luonddu, sáhttá rievdat, ja vejolašvuođat leat 
stuorrát boahtteáiggi váikkuhangaskaomiid geava-
heami dáfus. Eahpesihkarvuohta boahttevaš rám-
maeavttuid hárrái ja daid mearkkašupmi hábme 
nuppástuhttinriskka. Eiseválddit berrejit láhčit dili 
dasa ahte unnidit fysalaš luondduriskka ollislaš, 
guhkitáiggi, máhttovuđot ja einnostahtti politihka 
bokte, mii čađahuvvo dainna lágiin ahte dagaha nu 
unnán nuppástuhttinriskka go vejolaš aktevrraide 
ja ealáhusaide. Eiseválddiid ipmárdus ja gulahallan 
ealáhusaiguin ja bargoeallima áššebeliiguin lea 
guovddážis go galgá unnidit nuppástuhttinriskka 
ođđa politihka sisafievrrideamis.

Máŋga ovttaskasaktevrra sáhttet unnidit ieža-
set luondduriskka go geahpidit iežaset sorja-
vašvuođa dahje váikkuhusa lundui. Politihkas, 
rámmaeavttuin, geavaheaddjipreferánssain ja tek-
nologiijaovddideamis lea čoavddarolla fysalaš 
luondduriskka oktavuođas, mii boahtá earáid 
váikkuhusain lundui, dahje nuppástuhttinriskka 
oktavuođas.

Váikkuhangaskaoamit ja reaiddut, maid roav-
vát sáhttá juohkit reguleremiidda, insentiivvaide ja 
diehtojuohkimiidda, fertejit ovddiduvvot ja adnot 
nu ahte sáhttá vihkkedallat iešguđetge mihtuid ja 
beroštusaid vuostálagaid dakkár vugiin mii beak-
tilit vuhtiiváldá servodaga oktasaš ja guh-
kesáigásaš beroštusaid. Lávdegoddi oaivvilda ahte 
luonddušiehtadus addá eanet einnostahtti geainnu 
luondduhálddašeamis. Berre mearridit áige- ja 
lohkomihtuid doaibmabijuid álggahemiide. Boaht-
tevaš stuoradiggedieđáhus luonddušiehtadusa 
čuovvoleami birra lea čoavdda dasa. Politihkka ja 
doaibmabijut fertejit vuhtiiváldit Norgga 
váikkuhusaid lundui eará riikkain, earret eará bor-
ramuša ja eará buktagiid ja bálvalusaid sisafievrri-
deami bokte.

Legitimitehta ja guhkesáiggi politihkka unnida 
nuppástuhttinriskka

Jus politihkka galgá leat einnostahtti ja guh-
kesáigásaš ja fievrriduvvot politihkalaš fápmolono-
hallamiid bokte ja vuhtiiváldit oktasaš servodatbe-
roštusaid, maiddái boahttevaš buolvvaid beroštu-
said garvit katastrofalaš bohtosiid, de das ferte leat 
legitimitehta sihke álbmogis ja viidát politihkalaš 
suorggis. Dat gáibida maiddái ahte fuobmá mot 
politihkalaš doaibmabijut váikkuhit iešguđetge ser-
vodatjoavkkuide, das maiddái juogadanváikkuhu-
said bokte. Dalle ferte earret eará vuhtiiváldit 
riikka geografiija ja ealáhusstruktuvrra. Politihka 
rievdadeamis ferte vuhtiiváldit dan riskka ahte 
doaimmat sáhttet sirdojuvvot olggos riikkas, muhto 
ollislaš birasváikkuhus ii dattetge unno.

Areálageavaheami rievdamat ja dálkkádatriev-
damat leat dehálaš negatiiva luondduváikkuhusat 
sihke máilmmiviidosaččat ja Norggas. Danne 
vuordá lávdegoddi ahte vejolaš surggiidgaskasaš 
eiseváldedoaibmabijut areálageavaheami riev-
dama ja dálkkádatgássaluoitima negatiiva 
váikkuhusaid unnideami várás, mielddisbuktet 
stuorát nuppástuhttinriskka muhtun aktevrraide 
ja surggiide. Suorggit nugo fápmobuvttadeapmi ja 
-distribušuvdna, huksehus ja ráhkadus, eanando-
allu, vuovdedoallu, guolásteapmi ja akvakultuvra 
industriija, fossiila energiija ja eará ealáhusat mat 
dárbbašit areála ja/dahje main leat stuora dálkká-
datgássaluoitimat, leat earenoamážit ekspone-
rejuvvon dakkár nuppástuhttinriskkaide. Doaib-
mabijut mat galget muddet nuoskkideami, badjel-
mearálaš ávkkástallama ja vieris billisteaddji 
šlájaid, sáhttet maiddái dagahit nuppástuhttin-
riskka dihto guovlluin. Maiddái dán oktavuođas 
lea nuppástuhttinriska čadnon dasa man guh-
kesáigásaš ja einnostahtti politihkka lea.

Lea ain olu bargu ovddidit nanu ja soabaduv-
von metodihka mainna árvvoštallá ja gieđahallá 
luondduriskka nationála dásis. OECD ja earát leat 
ráhkadan buori vuođu analysaide ja viidásit bar-
gui, earenoamážit ekonomalaš dilálašvuođaide ja 
finánsasuorgái. Riikkaidgaskasaš standárddaid ja 
soabaduvvon metodihka bokte olaha johtileappot 
implementerema, ja lea dehálaš ahte Norga 
čuovvu daid seamma standárddaid ja váikkuha 
daid ovdáneapmái ja sajáiduhttimii.

1.6 Ruoná nuppástus lehttoha, muhto 
boahtteáiggi ovdáneapmi lea 
eahpesihkar

Dađi mielde go eambbogat šaddet dihtomiel-
alaččat globála luonddumanaheami ja -billisteami 
viidodahkii ja váikkuhusaide maid dat dagaha ser-
vodahkii, de oidnet eambbogat dárbbu 
nuppástuhttit servodaga nu ahte mii buorebut 
vuhtiiváldit luonddu. Luonddušiehtadusa čuov-
vuleapmi ja EO ruoná áŋgiruššan19, maid EO-
kommišuvdna ovddidii 2019:s, gáibidit ahte mii 
sirdásit dakkár servodagas eret, man vuođđun lea 
rievdadit luonddu, ja dakkár servodaga guvlui, mii 
rievddada iežas vai sáhttá dustet álbmoga dárb-
buid luonddu gierdanrájiid siskkobealde.

Luonddušiehtadusa ja Parisašiehtadusa čuovvo-
leapmi buktá nuppástusaid

Lávdegoddi bidjá vuođđun ahte luonddušiehta-
dus lea rámman boahttevaš Norgga ja riikkaidgas-
kasaš politihkkii ja servodatovddideapmái20 Láv-
degoddi bidjá maiddái vuođđun ahte Norgga čuov-
voleapmi Parisašiehtadusas ja bargu olahit mihtto-
meari nettonulla globála dálkkádatluoitin 2050:s, 
galgá báidnit servodatnuppástusa, ovttas olu eará 
riikkaidgaskasaš šiehtadusaid čuovvolemiiguin. 
Luonddušiehtadusa bokte leat máilmmi riikkat 
mearridan álggahit doaibmabijuid mat galget bis-
sehit šlájaid nálihuvvama ja luondduareálaid 
manaheami maid olbmot dagahit (mihttu 1 ja 4). 
Dan galgá olahit earret eará beaktilis suodjaleami 
ja hálddašeami bokte ekologalaš ovddasteaddji, 
buriid oktilis ja vuoiggalaš hálddašuvvon suodja-
languovlovuogádagaid ja eará beaktilis areála-

vuđot suodjalandoaibmabijuid bokte, dan oassi lea 
30 proseantta billahuvvan luondduareálain nanná-
mis ja jogain, jávrriin, rittus ja mearas (mihttu 3), 
30 proseanta billahuvvon luonddu divodeami 
bokte (mihttu 2) ja dan bokte ahte eanet vuhtiivál-
dit luonddu buot areálaplánemis (mihttu 1). 
Riikkat leat soahpan ahte luondduvuđot ealáhusat 
galget leat ceavzilat (mihttu 10), ja ahte buot mea-
hccešlájaid geavaheapmi, ávkkástallan ja gávp-
pašeapmi galgá dáhpáhuvvat dakkár vugiiguin 
mat leat ceavzilat, oadjebasat ja lobálaččat (mihttu 
5, 9 ja 13). Álgoálbmogiidda ja báikegottiide galgá 
sihkkarastit mielváikkuheami, mielmearrideami ja 
vejolašvuođa háhkat sihke materiála ja immate-
riála luondduriggodagaid (mihttu 11, 12 ja 19–23). 
Geavaheapmi, nuoskkideapmi, vieris šlájaid leav-
van, doabbarat ja biebmogolaheapmi galget unni-
duvvot, birasvahátlaš doarjagat galget jávkaduv-
vot, ja priváhta aktevrrat galget mobiliserejuvvot 
ja váldit ovddasvástádusa (mihttu 6, 7, 8 ja 15–18). 
Jus dáid mihtuid galgá olahit, de lea máhto-
lašvuohta ja rabasvuohta dehálaš, ja ahte luond-
duberoštumit eai meannuduvvo sierra, muhto 
baicca integrerejuvvojit relevánta politihkkii ja 
hálddašeapmái (mihttu 14, 15 ja 17).

Luonddumihttomeriin ovttas mihtuin ahte gea-
hpedit dálkkádatgássaid globála nettoluoitimiid 
nullii ovdal jagi 2050 leat viiddis váikkuhusat ser-
vodahkii, nu maiddái eanandollui, guolásteapmái, 
vuovdedollui, energiijasuorgái, industriijii, fievrri-
deapmái ja huksensuorgái. Lassin bohtet 
váikkuhusat ruovttudoaluide, danin go mii geava-
hit maid gálvvuid ja bálvalusaid mat eai boađe 
Norgga ealáhusain ja surggiin.

EO ruoná áŋgiruššan ja ovdáneapmi EO:s 
mearkkaša stuora rievdadusaid maiddái Norgii

EO gávccát birasdoaibmaprográmma (2021–2030) 
čielggada mot luonddu- ja birasberoštumit fertejit 
čatnasit ekonomalaš ja ruđalaš vuogádahkii, ja sir-
dašuvvamii eanet sirkulára ekonomiija guvlui21

EO politihkka boahtá váikkuhit Norgga ealá-
husaide ja surggiide, almmolaš ja priváhta suorg-
gis, reguleremiiguinmat lahttuduvvojit Norgga 
lágaide EØS-šiehtadusa bokte. Váikkuhus boahtá 
maid reguleremiiguinmat váikkuhit Norgga 
beroštumiide dahje Norgga doaimmaide EO-riikk-
ain, ja eará váikkuhusaid bokte Norgga politihkkii 
ja min reguleremiid, rámmaeavttuid ja márkaniid 
ovddideapmái.

19 Geahča ovdamearkka dihte https://www.miljodirektora-
tet.no/ansvarsomrader/internasjonalt/gronn-giv/.

20 Eanet dieđuid luonddušiehtadusa birra, oktan dárogiel jor-
galemiin, gávnnat dás https://www.regjeringen.no/no/
tema/klima-og-miljo/naturmangfold/innsiktsartikler-
naturmangfold/det-globale-kunming-montreal-rammever-
ket-for-naturmangfold-naturavtalen/id2987476/. 

21 Geahča https://environment.ec.europa.eu/strategy/
environment-action-programme-2030_en.

Finánsaealáhus lea ruoná nuppástusa 
guovddážis

Ođđa EO reguleren bidjá čielgaseappo gáibádu-
said ahte finánsafitnodagat galget unnidit negati-
iva váikkuhusaid ja bargat luonddu positiiva ovddi-
deami guvlui. Gáibádusat galget doalvvuhit eanet 
ceavzilis investeremiid ja čovdosiid guvlui, ja unni-
dit riskka resurssaid lássemii ja boasttuinvestere-
miidda mat eai leat ceavzilat eaige sáhte šaddat 
ceavzilat.

Guovddáš bargu finánsaealáhussii lea árv-
voštallat, haddemeroštallat ja ođđasit juohkit 
riskka ekonomiijas. Luondduriska sáhttá mield-
disbuktit árbevirolaš finansiála riskka finánsafitno-
dagaide, ovdamearkka dihte kredihttariskka, likvi-
ditehtariskka, strategalaš riskka dahje doaibmi 
riskka. Dat guoská sihke finánsaealáhusa 
iešguđetge surggiide, earret eará báŋkkuide, 
vahátdáhkádusfitnodagaide ja eallindáhkádus- ja 
penšuvdnalágideddjiide, ja eará investoraide. 
Finánsaealáhus ja finánsafitnodagat berrejit danne 
leat guovddáš láidesteaddjin luondduriskka buo-
ret árvvoštallama ja gieđahallama várás, sihke 
siskkáldasat ealáhusas ja eará ealáhusain maid dat 
bálvala. Lávdegoddi mearkkaša ahte máŋga 
Norgga finánsafitnodaga leat juo bures boahtán 
johtui dainna.

1.7 Luondduriskametodihka 
geavaheapmi sáhttá doarjut 
nationála mearrádusaid ja 
mearridanproseassaid

Norga lea eksponerejuvvon luondduriskii mas 
lea mearkkašupmi nationála dásis

Luondduriska Norgii čuožžila ovdánahttindovdo-
mearkkaid geažil luonddus ja servodaga respons-
sas dasa sihke riikkaidgaskasaččat ja Norggas. 
Luonddupanela árvvoštallamat luonddu 
dilálašvuođa hárrái ja riikkaidgaskasaš aktevrraid 
árvvoštallamat nugo OECD, NGFS ja finánsami-
nistariid čoahkkádusas dálkkádatgieđahallama 
várás, addet čielga vuođu dadjat ahte mii oažžut 
vuordit stuora ekonomalaš ja eará čálgovuđot 
negatiiva váikkuhusaid luonddumanaheami 
geažil. Go mii leat smávva ja rabas ekonomiija de 
midjiide váikkuha maiddái lassáneaddji riska 
riikkaidgaskasaš árvoráidduin, main lea stuora 
váikkuhus lundui ja mat leat sorjavaččat luonddus. 

Dat ovttasdoaibmá ekovuogádatbálvalusaid massi-
miiguin ja rievdaduvvon rámmaeavttuiguin Norg-
gas, mii váikkuha ealáhusaide ja surggiide Norg-
gas. Luonddušiehtadus ja EO-njuolggadusat 
váikkuhit Norgga rámmaeavttuide njuolgut go dat 
implementerejuvvojit nationálalaččat. Oktiibuot 
dagaha dat luondduriskka nationála dásis. Lassin 
nationála riska sorjá daid riskkaid ja eará riskkaid 
ovttasdoaibmamis maid servodat ferte dustet.

Relevánta eiseválddit berrejit árvvoštallat okta-
vuođa gaskal luondduriskka ja ruđalaš stabili-
tehta

Leat čielga mearkkat, earret eará OECD:s, Euro-
hpa guovddášbáŋkkus (ECB) ja NGFS:s ahte 
luondduriska sáhttá ja boahtá váikkuhit ruđalaš 
stabilitehtii, dakko bokte go finánsasuorggi ekspo-
neremat váikkuhuvvot mearkkašahtti luond-
duriskkas. Norga lea eksponerejuvvon globála 
luondduriskii, daningo lea rabas ja álgoávnnasek-
sporterejeaddji ekonomiija ja das leat stuora olgo-
riikainvesteremat Stáhta olgoriikka penšunfoa-
ndda bokte. Danne berrejit guoskevaš eiseválddit 
vuoruhit barggu árvvoštallat luondduriskka ja 
ruđalaš stabilitehta.

Unniduvvon luonddumanaheapmi unnida 
luondduriskka boahtteáiggis

Luonddupolitihka ja luondduriskka gieđahallama 
gaskkas leat positiiva vuorrováikkuhusat. Viiddis 
ja beaktilis luonddupolitihka čađaheapmi ii leat 
dehálaš dušše dasa ahte eastadit duođalaš luond-
dumanaheami, muhto dat sáhttá, jus dahkko rivt-
tes ládje, maiddái unnidit nuppástuhttinriskka 
ruoná nuppástusas. Fysalaš luondduriskkaid váile-
vaš ja dievasmeahttun gieđahallan dál sáhttá daga-
hit stuora negatiiva váikkuhusaid ja šaddat divra-
seabbon maŋŋel.

Fysalaš luondduriska unniduvvo go suodjala ja 
divoda luonddu, ja go unnida negatiiva váikkuhu-
said lundui Norggas ja eará riikkain. Dan sáhttá 
čađahit go bidjá doaibmabidjohierarkiija vuođđun 
mearrádusaide mat váikkuhit lundui. Dat 
mearkkaša ahte vuos galgá plánet eastadeame 
negatiiva váikkuhusaid lundui dallego lea vejolaš. 
Dain dáhpáhusain go ii leat vejolaš garvit vahága, 
de galgá bidjat johtui doaibmabijuid mat unnidit 
vahága, dahje ođasmahttit dahje divodit luonddu. 
Maŋemus molssaeaktun sáhttá buhttet luonddu 
billistemiid.

1.8 Almmolaš suorgi ferte árjjaleappot 
bargat luondduriskkain

Lávdegoddi oaidná áibbas áigeguovdilin ahte 
luondduriska biddjo áššelistui maiddái almmolaš 
suorggis. Almmolaš suorgi lea sorjavaš luonddus 
ja dahká olu mearrádusaid mat váikkuhit lundui 
sihke njuolggut ja eahpenjuolggut. Suorgi lea 
eksponerejuvvon sihke fysalaš luondduriskii ja 
nuppástuhttinriskii. Dat guoská stáhtii ja suohka-
niidda regulerejeaddji eiseváldin, doaimma-
headdjin, eaiggádin ja oastin.

Lávdegotti guorahallan čájeha ahte gávdnojit 
máŋga gáibádusa mat mielddisbuktet ahte 
iešguđetlágán almmolaš aktevrrat, sin iešguđet-
lágán rollain, galget analyseret ja gieđahallat 
luondduriskka dallego lea áigeguovdil, muhto 
ahte máŋgga sajis leat váilevaš bargovuogit.

Máhttovuođu ferte buoridit

Jus galgá sáhttit bures árvvoštallat luondduriskka 
áigeguovdilis proseassain ja mearrádusain, de 
ferte leat sajis relevánta ja dieđalaččat luohte-
hahtti máhttovuođđu mas lea nanu politihkalaš 
legitimitehta. Dat lea deattuhuvvon máŋgga ceal-
kámušas lávdegoddái, earret eará doaimmahu-
sain, ealáhussuorgeorganisašuvnnain, finánsaealá-
husas, suohkaniin ja stáhta etáhtain. Das lea sihke 
stáhtas ja suohkansuorggis ovddasvástádus – 
dakko bokte ahte ráhkadit buori diehto- ja kárta-
vuođu, ja dakko bokte ahte deavdit iežas raporte-
rengáibádusa. Lea maiddái dehálaš ahte dieđut ja 
diehtojuohkin leat álkit olámuttus ja álki ipmirdit 
sidjiide geat galget atnit daid.

Lávdegoddi deattuha ahte jus galgá deaivilit 
analyseret luondduriskasuorggis, de ferte diehtit 
gos doaimmat dáhpáhuvvet ja movt dat váikkuhit. 
Vai dieđut lea ávkkálaččat, de fertejit dat sisttisdo-
allat aiddolaš ja báikáduvvon dieđuid, sihke 
luonddu birra ja daid doaimmaid birra maid gea-
hčada. Dat lea stuora erohus dálkkádatriskka árv-
voštallamiid diehtodárbbus.

Luonddukárten ja báikáduvvon diehtu das mot 
doaimmat dárbbašit ja váikkuhit luonddu lea dárb-
bašlaš vai sáhttá analyseret ja gieđahallat luond-
duriskka. Máhttovuođđu, mii lea olámuttus plá-
nema ja hálddašeami váste, lea buori muddui háb-
mejuvvon dan várás ahte fuolahit earenoamáš 
luonddu dahje čadnon ovttaskasmearrádusaide ja 
doaibmabijuide. Dárbbašuvvo eanet máhttu ekolo-
galaš oktavuođaid birra, ekologalaš proseassaid 
birra ja luonddu buktosiid birra olbmuide.

Kapasitehta ja gelbbolašvuođa ferte loktet

Máhttovuđot bargu luondduriskkain bidjá čielga 
gáibádusaid kapasitehtii ja gelbbolašvuhtii mii 
gávdno suohkaniin, fitnodagain ja doaimmain, 
stáhtalaš aktevrrain ja fágabirrasiin, mat adnojit 
čielggadan- ja analysabarggus. Dárbbahuvvo dut-
kan ja oahpahus luondduriskka guoski fáttáid 
birra, mat dorjot gelbbolašvuođa ja máhttovuođu 
ovdáneami máŋgga fágasuorggis. Luond-
duriskamáhttu berre maid nannejuvvot bargoealli-
mis ja servodagas muđui.

Viidáseappot háliida lávdegoddi váldit ovdan 
ahte nuppástusat bargoeallimis, mat čuvvot dál-
kkádat- ja luonddupolitihka, dagahit nuppástuht-
tinriskka ja mielddisbuktet rievdadusaid ealáhus-
struktuvrrain, fidnočoahkkádusain ja bargosisdo-
alus. Lávdegoddi doarju Gelbbolašvuođadárboláv-
degotti deattuheami das ahte oahppu ja gelbbo-
lašvuohta lea mearrideaddjin dasa ahte 
lihkostuvvat ruoná nuppástusain, sihke oanehit ja 
guhkit áigái22 Váilevaš gelbbolašvuohta sáhttá 
goazahit nuppástusaid mat dárbbahuvvojit vai 
olaha dálkkádat- ja luonddumihtuid. Johtilis ja 
viiddis nuppástuhttimat sáhttet duvdit eanebuid 
eret bargoeallimis ja váikkuhit dasa ahte sosiála 
erohusat lassánit.

Luondduriskka ferte váldit mielde áigeguovdilis 
mearrádusproseassaide

Lávdegoddi oaivvilda ahte go stuorát deattu bidjá 
luondduriskaperspektiivii, de sáhttá dat váikkuhit 
buoret mearrádusaid dahkamii, daningo dat čuv-
geha earret eará sorjavašvuođa, váikkuheami ja 
nuppástuhttinriskka eiseválddiid mearráduspro-
seassaid oktavuođas. Almmolaš suorgi ferte analy-
seret ja gieđahallat luondduriskka go meannuda 
iešguđetlágán áššiid – dakkár vugiin mii lea sihke 
beaktil ja mii hábme luohttámuša. Lea dehálaš 
ahte buot mearrádusproseassat, maiddái politi-
hkalaš, leat máhttovuđogat, čađačuovgit ja luohte-
hahttit. Lávdegoddi bidjá vuođđun ahte suohka-
niin ain lea váldoovddasvástádus areálahálddaše-
apmái. Viidásit barggus sihkkarastit buoret árv-
voštallama ja meannudeami luondduriskkaid okta-
vuođas lea dattetge dárbu lagabui geahčadit 
oktavuođa stáhtalaš láidestusaid gaskkas ja mot 
báikkálaš iešstivrejupmi buorebut galgá hálddašit 
ovddasvástádusa sihkkarastit mearkkašahtti nati-
onála ja regionála beroštusaid luonddusuorggis.

22 Kompetansebehovsutvalget (gelbbolašvuođadárbolávde-
goddi) (2023).



22 Norgga almmolaš čielggadusat NAČ 2024: 2
Ovttasdoaibmat luondduin
Almmolaš ášše- ja mearridanproseassaid 
njuolggadusat, main lea mearkkašupmi lundui, 
muitalit unnán mot iešguđetge beroštumiid galgá 
deattuhit. Dehálaš ággan dasa lea ahte iešguđetge 
beroštumiid vihkkedallan dihto áššis, daid rám-
maid siskkobealde maid guoskevaš lágat bidjet, 
dahkko, ja galgá dahkkot, politihkalaččat. Dat 
mearkkaša ahte vihkkedallamiid gaskal luond-
duvuhtiiváldimiid/luondduriskka ja eará mihtto-
meriid buori muddui sáhttá rievdadit dálá proseas-
said siskkobealde. Politihkalaš mearrádusain 
luondduriskka hárrái berre buorebut ja viidábut 
dokumenteret ja čalmmustahttit mot iešguđet-
lágán beroštumit leat vihkkejuvvon nubbi nuppi 
ektui.

Eiseválddit fertejit čuovvulit gustovaš 
árvvoštallan- ja raporterengáibádusaid

Dálá lágain, oktan plána- ja huksenlágain, luond-
dušláddjivuođalágain ja čielggadanbagadusain, 
leat gáibádusat ja mearrádusat mat prinsihpa-
laččat mearkkašit ahte luondduriskka galgá árv-
voštallat dallego lea áigeguovdil. Eiseválddit fer-
tejit nannejit čuovvoleami, vai gáibádusat árv-
voštallat ja gieđahallat luondduriskka duohta-
vuođas ollašuhttojuvvo, ja ahte mearrádusat 
váikkuhit dasa ahte Norga olaha iežas mihttome-
riid luonddusuorggis. Dakkár čuovvoleapmi ferte 
siskkildit stáhtalaš etáhtaid, suohkaniid ja almmo-
laš eaiggáduvvon fitnodagaid. Areálahálddašeami 
oktavuođas lea dárbbašlaš ahte suohkaniid ovttas-
kasmearrádusat oktiibuot dustejuvvojit regionála 
ja nationála dásis dan bokte ahte biddjojit čielga 
vuordámušat ovddalgihtii ja čohkkejuvvojit 
relevánta dieđut maŋŋel.

Stáhta ja suohkanat fertejit čuovvulit luond-
duriskka barggu dain fitnodagain maid sii 
eaiggádit

Stáhta mihttu lea doaibmat árjjalaš ja ovddasvásti-
deaddji eaiggádin mii jurddaša guhkás ovddasguv-
lui. Eaiggátvuođadieđáhus 2022 buvttii earret eará 
ođđa vuordámušaid dasa ahte fitnodagat, maid 
stáhta eaiggáda, bidjet mihttomeriid ja álggahit 
doaibmabijuid mat unnidit negatiiva váikkuhusaid 
luonddušláddjivuhtii ja ekovuogádagaide, ja ahte 
sii raporterejit iežaset mihttoolahusaid birra.23

Ođđa vuordámušat lea vuohki oažžut fitnodagaid 
garraseappot bargat luonddu negatiiva váikkuhu-
said unnidemiin. Ovddasguvlui lea dehálaš bear-
ráigeahččat ahte dat vuordámušat ollašuhttojit, 

guorahallat mielddisbuktetgo rievdadusat luond-
duriskka unnideami, ja loktet vuordámuša dasa 
ahte fitnodagat streassatestejit iežaset doaimmaid 
oaidnin dihte mot dat čuvvot luonddušiehtadusa 
mihtuid.

Lávdegotti guorahallan čájeha ahte suohkaniin 
lea ovddasvástádus doaimmaide ja aktivitehtaide 
main sáhttá leat stuora mearkkašupmi luondduris-
kii. Olu barggut, mat ovdal ledje organiserejuvvon 
nu ahte suohkan lei riektesubjeaktan, leat dál sir-
rejuvvon suohkana oamastuvvon fitnodagaide. 
Seamma ládje go stáhta gaskkusta vuordámušaid 
fitnodagaide maid sii eaiggádit, de berrejit suoh-
kanat fuolahit doaimmaid suohkana oamastuvvon 
fitnodagain, main sáhttá leat mearkkašupmi 
luondduriskii.

Stáhta berre konkretiseret luondduriskka 
barggu sin foandahálddašeamis ja ruhtadanort-
negiin

Stáhta penšunfoanddas, mii galgá veahkehit ruh-
tadit čálgostáhta buolvvaid badjel, leat mielde 
Stáhta penšunfoanda olgoriika (SPU) ja Stáhta 
penšunfoanda Norga (SPN). Goappašat foanddat 
leat stuora aktevrrat iežaset márkaniin ja addet 
kapitála fitnodagaide oasuseaiggádin ja loatnaad-
din. Ná sáhttet foanddat váikkuhit ja gaskkustit 
vuordámušaid fitnodagaide maidda sii investerejit. 
Dasa lassin lea foanddaid luondduriskaekspone-
ren funkšuvdna das man muddui fitnodagat, 
maidda sii leat investeren, leat luondduriskka vára 
vuolde. Lávdegoddi oaivvilda danne ahte stáhta 
berre árvvoštallat mot bargu luondduriskkain 
sáhttá konkretiserejuvvot vel eanet foanddaid 
investerenárvvoštallamiin ja čuovvuluvvot lagabui 
dain fitnodagain, maidda sii leat investeren.

Okta máilmmi stuorámus foandan SPU sáhttá 
gaskkustit vuordámušaid, mat mielddisbuktet 
buoridemiid ja eanet einnostahttivuođa das mot 
máilmmi fitnodagat analyserejit ja gieđahallet 
luondduriskka. Foanda lea ceggen ráđđeaddi láv-
degotti dálkkádatriskka várás, ja de sáhttá árv-
voštallat galggašii go dán lávdegoddái viiddidit 
mandáhta nu ahte fátmmasta maiddái luond-
duriskka. Sin dieđuid ja vásáhusaid vuođul sáhttá 
foanda eambbo váikkuhit relevánta dutkamii das 
mot investorat beaktilit sáhttet váikkuhit fitno-
dagaid ceavzilis ovdáneapmái.

Stáhta veahkeha ruhtadit fitnodagaid ja suo-
hkaniid iešguđetlágán ruhtadanortnegiiguin, 
ovdamearkka dihte Innovasjon Norge, Eksfin 
(Eksportfinansiering Norge (eksportaruhtade-
apmi Norga)) ja Kommunalbanken (Den norske 
stats kommunalbank (Norgga stáhta suohkan-23 Meld. St. 6 (2022–2023). 



Norgga almmolaš čielggadusat NAČ 2024: 2 23
Ovttasdoaibmat luondduin
báŋku)). Dakkár ortnegat sáhttet mielddisbuktit 
ruoná nuppástuhttima go bidjet birasgáibádusaid 
ja/dahje fállet buoret eavttuid jus sáhttet čujuhit 
buriid birasbohtosiidda. Stáhta sáhttá maiddái 
veahkkin unnidit iežas luondduriskka ekspone-
rema dakkárlágán ortnegiid bokte, go bidjá gáibá-
dusaid luondduriskka árvvoštallamii ja vejolaččat 
gieđahallamii.

1.9 Priváhta suorgi ferte nannet iežas 
barggu luondduriskka 
árvvoštallamiin ja gieđahallamiin, 
ja raporterenbarggu

Muhtun doaimmat leat boahtán bures johtui 
luondduriskka bargguin, ja movttiidahttojit 
viidásit bargat fágalaš ovdánemiin ja mearrádu-
saiguin

Luondduriska lea sajáiduvvan doaban muhtin 
osiin Norgga ealáhusas ja finánsasuorggis, ja 
gávdnojit fitnodagat ja ovttastumit mat leat oalle 

guhkás joavdan fáttá dihtomielalašvuođain, meto-
dihkkabargguin ja dárbbašlaš diehtovuođu 
ovdánahttimiin, vai sáhttet árvvoštallat luond-
duriskka. Finánsasuorgi spiehkkasa daningo 
luondduriska lea leamaš sis áššelisttus guhká juo. 
Lávdegoddi rámida doaimmaid, mat juo barget 
árjjalaččat luondduriskkain, go leat dorjon dehálaš 
vehkiin. Priváhta doaimmat berrejit strategalaččat 
bargat luondduriskkain ja ávkkástallat ja váikkuhit 
metodihka ja reaidduid ráhkadeapmái luond-
duriskka árvvoštallama ja gieđahallama várás. Dát 
guoská earenoamážit rávvagiidda ja reaidduide 
maid TNFD lea almmuhan.

1.Buoridanguvlui 
raporteren

4.Unniduvvon
váikkuhusat ja
buoriduvvon
luonddudilli

3. Dieđihuvvon 
berošteaddjit

veahkehit
buoridemiin

2. Raporteren lea 
konsisteanta ja

olámuttus

Relevánta ja buoridanguvlui raporteren

• Unniduvvon negatiiva váikkuhusat
• Beavttálmahtton sorjjasvuohta
• Buorideapmi seailluheami ja ođasteami bokte
• Jotkkolaš proseassa

Konkrehta doaibmabijut
doaimmain dagahit duohta
luonddubuoridemiid  

• Kundarat, gálvolágideaddjit ja 
márkanat oppalaččat

• Investorat ja loatnaaddit (kapitálii 
beassanláhki ja eavttut/hadde-
mearran) ja dáhkádusfállit 

• Bargit ja rekruterenkandidáhtat 
• Siviilaservodat ja almmo-

lašvuohta

Berošteaddjit reagerejit doaimma
raporteremii rievdan
meannudemiin

• Sihkkarastá buohtastahttálasvuođa 
áiggi mielde ja doaimmaid gaskkas

• Raporteren lea olámuttus relevánta 
berošteddjiide rabas ja standardisere-
juvvon diehtovuođuid bokte

• Berošteaddjit besset raporteremis 
geahččat ja ipmirdit stáhtusa, 
rievdamiid, árvvoštallamiid ja 
buoridanovdáneami

Raporteren lea fágalaččat ja
metodalaččat konsisteanta

• Deattuhit dan mii lea mearkkašahtti – daid 
deháleamos sorjavašvuođaid luonddus ja 
váikkuhemiid lundui

• Sihke stáhtus ja ovdáneapmi – ja mihtut ja 
ambišuvnnat

• Nu konkrehta ja kvantifiserehahtti go  
vejolaš – sihke indikáhtoriin ja  
čađahuvvon ja plánejuvvon 
buoridandoaimmain

• Ovttavásttolaš formála   
gáibádusaiguin (oktan 
CSRD) ja eará norpmaiguin

Govus 1.2 Raporteren buorideami guvlui sáhttá buvttihit eanet beaktilvuođa
Illustrašuvdna: Konsis
Gáldu: Luondduriskalávdegoddi

Ođđa raporterengáibádusat eaktudit ahte 
luondduriskkat árvvoštallojit bures ja berrejit 
adnot vuođđun duohta buoridemiide

Ollu priváhta aktevrrat gártet boahttevaš jagiid 
deaividit stuorát gáibádusaiguin ceavzilvuođa-
dieđuid raporterema hárrái, EO ceavzilvuođa 
raporterema direktiivva (CSRD) ja EO almmu-
hannjuolggadusaid (SFDR) ođđa gáibádusaid 

mielde árvobáberhálddašeddjiide ja fináns-
aráđđeaddiide. Unnit aktevrrat, mat eai ieža 
njuolggut geatnegahttojuvvo raporteret dáid 
njuolggadusaid vuođul, sáhttet oažžut raporte-
rengáibádusa báŋko- ja dáhkádusovttastusain, mat 
ieža galget raporteret ceavzilvuođa birra sin 
árvobáhpiriin. Dát raporterengáibádusat sáhttet 
dahkat vuođu beassat árvvoštallat ja raporteret 
luondduriskka buorebut.

Govus 1.3 čájeha mot raporteren sáhttá leat 
mielde unnideame luondduriskka ja olaheame 
duohta buoridemiid lundui, dan bokte ahte rapor-
teren deattuha buoridemiid, ahte raporteren lea 
konsisteanta ja olámuttus guoskevaš berošteddji-
ide, ja ahte berošteaddjit reagerejit doaimma 
raporteremii, mihttomeriide ja meannudeapmái.

Lávdegoddi ii leat evttohan viiddidit raporte-
rema priváhta suorggis, muhto atná dehálažžan 
ahte gustovaš ja vurdojuvvon raporterengáibádusat 
váikkuhit buori luondduriskastivremii ja duohta 
meannudanrievdadusaide ovttaskas doaimmain. 
Lassin leat nu stuora variašuvnnat ovttaskas aktevr-
raid luondduriskaárvvoštallamiin ahte lávdegoddi 
vuosttažettiin rávve oppalaš metodihka, inspire-
rejuvvon TNFD:s. Dán metodihka geavaheapmi 
ovttaskas doaimmain mearkkašivččii olu priváhta 
suorggi riskaárvvoštallamii ja -gieđahallamii.

Duppal mearkkašahttivuohta lea EO ođđa 
raporterengáibádusaid ja standárddaid guovddážis. 
Fitnodaga mearkkašahttivuođaanalysa dahká 
vuođu identifiseret maid galgá raporteret. Ovttalaš 

gáibádusat ja standárddat dagahit ahte dieđut, mat 
raporterejuvvojit, šaddet eanet konsisteansa ja daid 
sáhttá buohtastahttit rastá fitnodagaid ja surggiid.

1.10 Lávdegotti rávvagat

Rávvagat dás vuolábealde leat oaivvilduvvon 
eiseválddiide riikka dásis, almmolaš suorgái 
muđui ja priváhta suorgái. Daid joavkkuid gask-
kas lea veahá latnjalasvuohta, ja rávvagiid ferte 
geahččat oktilaččat. Dat guoská earenoamážit go 
almmolaš suorgi buori muddui bidjá eavttuid 
priváhta suorggi luondduriskkaid gieđahallamii 
Norggas. Lávdegoddi deattuha ahte konkrehta 
rávvagiid dárkilvuođa ja viidodaga ferte heivehal-
lat ovttaskas aktevrra dárbbuide, ja ahte ferte vuh-
tiiváldit earret eará smávva suohkaniid ja smávva 
ja gaskastuora doaimmaid olámuttolaš kapasi-
tehta.

Mandáhtta cealká ahte lávdegoddi ii galgga 
evttohit konkrehta doaibmabijuid ja rievdadusaid 
váikkuhangaskaomiin mat váikkuhit luondduma-
naheapmái. Lávdegoddi atná vuođđun ahte luond-
duriskka buoret árvvoštallan ja gieđahallan iešald-
dis livččii mielde buorideame luondduháld-
dašeami. Lávdegoddi oaivvilda maid ahte stuorát 
dihtomielalašvuohta luondduriskka birra, luonddu-
manaheami negatiiva váikkuhusaid vára dáfus, 
nannešii návccaid čađahit ruoná nuppástusaid 
priváhta ja almmolaš suorggis. 

Rávvagat metodihka ja lahkonanvugiid birra buot aktevrraid várás
Lávdegoddi oaivvilda ahte … … ja evttoha dan dihte ahte:

… buoret dihtomiel-
alašvuohta luondduriskkaid 
birra buoridivččii 
máhttovuođu mearrádusaide 
ja nannešii ruoná 
nuppástuhttinnávccaid 
priváhta ja almmolaš surggiin 

– almmolaš ja priváhta aktevrrat váldet atnui ja veahkkin ovdánahttet 
luondduriskka analyserenreaidduid, maiguin oidnet man muddui leat 
eksponerejuvvon, ja geahččalit unnidit iežaset riskka

… muhtun bajitdási lahkonan-
vuogit berrejit leat vuođđun 
buot luondduriskka 
bargguide

– árvvoštallamat geahčadit sihke dan mot doaimmat ja aktevrrat leat 
sorjavaččat luonddus, ja mot dat váikkuhit lundui (duppal mávsso-
lašvuohta)

– stivret ja konsentreret árvvoštallamiid dasa mii lea dehálaš doibmii, 
muhto maiddái lundui ja servodahkii

– aktevrrat ja doaimmat atnet ođasmahttojuvvon diehtovuođu ja máhtu, 
ja geavahit olámuttos ja áššáiguoskevaš metodihka ja bagadallama

– luondduriskaárvvoštallamat ovttaiduhtto ásahuvvon proseassaide mat 
gusket ollislaš riskastivremii

– doaimmat árvvoštallojit boahtteáiggi vejolaš bohtosiid ektui, maiddái 
earenoamáš várálaš bohtosiid

– árvvoštallamat fertejit heivehuvvot aktevrraid rollii ja eksponeremii
… muhtun metodalaš vál-
docehkiid berre čuovvut buot 
luondduriskka bargguin

– buot riskaárvvoštallan- ja gieđahallanbarggut berrejit čuovvut vihtta 
metodalaš váldoceahki, geahča govvosa 1.1:
– Identifisere gos ja mot aktevra ja doaibma guoskkaha luonddu, 

maiddái iežaset árvoráidduin
– Analysere gos ja mot aktevra ja doaibma lea sorjavaš luonddus ja 

váikkuha lundui
– Árvvoštala mot aktevra ja doaibma lea hearki luondduriskka dáfus
– Geavat analysaid ja árvvoštallamiid vuođđun siskkáldas ja olggul-

das raporteremis
– Geavat dán máhtu vuođđun konkrehta mearrádusaide ja daguide

Rávvagat nationála dási eiseválddiide
Lávdegoddi oaivvilda ahte … … ja evttoha dan dihte ahte:

… Norga lea eksponerejuv-
von luondduriskii, man sáhttá 
geahpedit einnostahtti politi-
hkain ja riikkaidgaskasaš ovt-
tasbargguin mii bisseha 
luonddumanaheami

– buot relevánta mearrádusain nationála dásis galgá árvvoštallat luond-
duriskka váikkuhusaid

– stuoradiggedieđáhus luonddušiehtadusa čuovvoleami birra sisttisdo-
allá konkrehta mihtuid ja doaibmabijuid mat devdet luonddušiehta-
dusa ambišuvnnaid ja áigumušaid ja mat leat mielde unnideame 
Norgga fysalaš luondduriskka

– stuoradiggedieđáhus čielggasmahttá maid mihtut ja doaibmabijut 
mearkkašit duohtadilis, sihke oktii ja ovttaid mielde iešguđetge aktev-
rraide sin čađaheami rolla ektui, nu ahte dieđáhus mielddisbuktá einn-
ostahtti rámmaeavttuid ja unnida nuppástuhttinriskka almmolaš ja 
priváhta aktevrraide

– stuoradiggedieđáhusa gieđahallama oktavuođas bargojuvvo luonddu-
soabahusa ovddas, seamma dásis go dálkkádatsoabahusain, vai sihk-
karastá čielga geainnu, guhkesáigásašvuođa ja einnostahttivuođa 
luondduriska deaivvademiin 

… luondduriskka árvvoštallan 
nationála dásis sáhttá veahke-
hit identifiseret ja čielggadit 
dehálaš ulbmilriidduid servo-
dagas

– luondduriskaárvvoštallamat nationála dásis fertejit váldit vuhtii dan 
máŋggabealatvuođa árvvuin maid mii oažžut luonddus, dás maiddái 
váikkuhusaid main eai leat meroštallan hatti, ja guhkesáiggi árvvuid 
olles servodahkii ja boahttevaš buolvvaide

– fysalaš luondduriskaárvvoštallamat váldet vuhtii luonddumanaheami 
váikkuhusaid ja váikkuhusaid luonddu buktosiid goarideamis 
olbmuide Norggas ja muđui máilmmis

– nuppástuhttinriskka árvvoštallamat adnojit viidát, ja váldet vuhtii ulb-
milkonflivttaid mat sáhttet čuožžilit rámmaeavttuid vejolaš rievdamiid 
geažil sihke nationálalaččat ja riikkaidgaskasaččat, dasa gullá maid dat 
várra ahte doaimmat sáhttet sirdojuvvot eret riikkas almmá oktilis 
birasváikkuhus unnideami haga

– golmmabealatovttasbargu bargoeallima ja stáhta áššebeliid gaskkas 
geavahuvvo dehálaš arenan luondduriskka čalmmustahttimis ja gieđa-
hallamis

… Norgga eiseválddit fertejit 
buoridit ja systematiseret 
barggu árvvoštallat ja gieđa-
hallat luondduriskka nati-
onála dásis

– Norgga Báŋku ja Finánsabearráigeahčču integrerejit luondduriskka 
iežaset bargui go árvvoštallat ruđalaš stabilitehta

– Norgga guovddáš nationála plánadokumeanttat, ovdamearkka dihte 
nationála- ja stáhtabušeahtta, perspektiivadieđáhus, suodjalussuorggi 
guhkesáiggeplána, nationála fievrredanplána ja Norgga áhpeguovlluid 
ollislaš hálddašanplánat árvvoštallet, čalmmustahttet ja evttohit doaib-
mabijuid maiguin guhkesáiggi perspektiivvas sáhttá unnidit Norgga 
luondduriskka

– dilálašvuođat láhččojit nu ahte Norgga eiseválddit ja fágabirrasat 
oassálastet ja veahkehit ovddidit máhtu ja bargovugiid luondduriska-
barggu várás nationálalaččat ja riikkaidgaskasaččat

– eiseválddit evaluerejit luondduriskabarggu viđa jagi sisa, mas leat 
mielde váikkuhusat lundui ja čálgui

Rávvagat almmolaš suorgái (stáhta ja suohkanat)
Lávdegoddi oaivvilda ahte … … ja evttoha dan dihte ahte:

… luonddukárten ja báiká-
duvvon diehtu luonddu birra 
lea dárbbašlaš go galgá analy-
seret ja gieđahallat servo-
daga sorjavašvuođa ja 
váikkuheami lundui, ja nu 
maid eksponerema luond-
duriskii 

– ovdánahttojuvvojit metodat ja dieđut mat addet buoret máhtu identifi-
seret Norgga luonddu buktosiid olbmuide (ekovuogádatbálvalusat) 
surggiin, ealáhusain ja servodagas muđui, ja buktosiid árvvuid birra, 
maiddái dat buktosat maidda eai leat meroštallan hatti

– ovdánahttojuvvo eanet máhttu Norgga luonddu buktosiid dili ja tre-
anddaid birra olbmo čálgui (ekovuogádatbálvalusat), earret eará 
luonddurehketdoalu barggu bokte

– áŋgiruššat viidáseappot ollislaš luonddukárttaid ja ođđa birasdieđuid 
ovddidemiin

– ođđa dieđut ja metodat ráhkaduvvojit earret eará gáiddusmihtidemiid, 
modeallaid, analysaid ja goanstajierpmi vuođul mat buoridit máhtu 
luonddu ekologalaš oktavuođain ja proseassain

– bargu luonddurehketdoalu ásahemiin ja ovddidemiin Norgga várás 
ávkkástallojuvvo dasa ahte buorebut árvvoštallat luondduriskka, ear-
ret eará nannen dihte oppalaš árvvoštallamiid ja vihkkedallamiid 
vuođu politihkas

… birasdieđut fertejit syste-
matiserejuvvot, digitalise-
rejuvvot ja dahkkot eambbo 
olámuddui

– birasdieđut ja dieđut fertejit biddjot olámuddui dihto báikái ja dakkár 
vugiin ahte daid lea vejolaš geavahit analysain, modeallain ja progno-
sain servodatsurggiid rastá

– buot ii-sensitiiva dieđut, mat čohkkejuvvojit ja ráhkaduvvojit háld-
dašeami, dutkama ja iešguđetlágán mearrádusproseassaid bokte, 
biddjojit olámuddui almmolašvuhtii, hálddašeapmái, fitnodagaide ja 
dutkamii dakkár hámis mii dahká vejolažžan čatnat oktavuođa eará 
diehtogálduiguin, ja mii láhčá dilálašvuođaid dieđuid viidásit analyse-
remii, ja mii čuovvu FAIR-prinsihpaid1

… sihke hálddašeamis, bargo-
eallimis ja muđui servodagas 
ferte buoridit kapasitehta ja 
gelbbolašvuođa mii čatnasa 
luondduriskkaide

– suohkaniid biras- ja luonddumáhttu nannejuvvo, maiddái suohkangas-
kasaš ovttasbarggu bokte ja suohkaniid, fylkasuohkaniid ja stáhtaháld-
dašeaddji gaskasaš ovttasbarggu bokte

– ferte sihkkarastit ahte váikkuhusčielggadusat čađahuvvojit relevánta 
ja doarvái gelbbolašvuođain ja kapasitehtain sihke diŋgojeaddji, čielg-
gadeaddji ja mearridaneiseválddi bealis

– áŋgiruššat eanet dutkamiin ja oahpahusain nannen dihte máhtu ja 
gelbbolašvuođa luonddu sorjavašvuođa ja váikkuhusa birra servo-
dagas ja makkár váikkuhusat das leat

– bargojuvvo buoridit dábálaš ipmárdusa ja diđolašvuođa luondduriskka 
birra vuođđun eanet aktiiva ja ulbmillaš dálkkádat- ja luonddupoliti-
hkkii, mii lea beaktil ja ceavzil guhkit áiggi vuollái

– eiseválddit ávkkástallet institušonaliserejuvvon gulahallanarenaid 
Norgga bargoeallimis (golmmabeallásaš ovttasbargu) barggus buori-
dit luondduriskaipmárdusa ja dárbbašlaš buoridemiid čađaheami, 
maiddái Rådet for rettferdig omstilling i arbeidslivet (Ráđđi vuoiggalaš 
nuppástusa várás bargoeallimis) bokte

– eiseválddit, ovttasráđiid bargoeallima áššebeliiguin, nannejit joatkkao-
ahpu ja ođđasis skuvlejumi doaibmabijuid guovddáš váikkuhangas-
kaoapmin buori nuppástuhttima ja luondduriskka unnideami várás 

… čielgaset rámmat luond-
duriskaárvvoštallamii okta-
vuođas buoridivčče háld-
dašeami, earret eará areála-
hálddašeamis, daningo 
areálat leat vátna resurssat – 
sihke gáttis ja riddo- ja mear-
raguovlluin*

– stáhtalaš, regionála ja suohkanlaš eiseválddit geavahit luondduriskaár-
vvoštallamiid go dahket mearrádusaid mat čuvvot ovdagihtii várroga-
svuođa-prinsihpa ja mat sáhttet váikkuhit buoret ipmárdussii ollislaš 
noađis ja vejolaš katastrofalaš bohtosiid hárrái

– ceggejuvvo almmolaš lávdegoddi mii árvvoštallá dárkkistit plána- ja 
huksenlága ja eará relevánta láhkamearrádusaid sihkkarastin dihte 
ahte luondduriska vuhtiiváldo, mas relevánta čuolbmačilgehusat ber-
rejit siskkildit*
– sierravuodjinlobiid rievttálaš rámmat čielggaduvvojit
– gáibádusat objektivitehtii, kvalitehtii ja rabasvuhtii ja áššiid gieđa-

hallamii sorjjasmeahttunvuođa birra go váikkuhusčielggadeamit 
čađahuvvojit plána- ja huksenlága vuođul

– oktavuođamearrádusat gaskal plána- ja huksenlága ja suorgelágaid
– vejolaš láhkarievdadusaid váikkuhusaid árvvoštallan fysalaš luond-

duriskka ja nuppástuhttinriskka hárrái
… dárbbahuvvojit čielgasit lái-
destusat, ja doarjja ja bagade-
apmi stáhta eiseválddiin unni-
dan dihte fysalaš luond-
duriskka seammás go einnos-
tahtti proseassat unnidit 
nuppástuhttinriskkaid** 

– nationála vuordámušat ja stáhtalaš plánanjuolggadusat bidjet čielgase-
appot láidestusaid dasa ahte luondduárvvuid vuhtiiváldin galgá 
deattuhuvvot suohkanlaš, regionála ja stáhtalaš areálaplánemis, 
maiddái mearraareálaid oktavuođas riddoguovlluin**

– stáhtalaš plánanjuolggadusat ođasmahttojit vai šaddet čielgaseappot 
das makkár vihkkedallamat ja vuoruheamit «galget» dahje «berrejit» 
dahkkot, ja ahte luondduriskkat galget váldot mielde, ja ahte dat vuh-
tiiváldojit stáhta vuosteággapráksisis ja stáhta iežas doaibmabijuin**

– stáhta eiseválddit bagadallet mot luondduriskka vuhtiiváldin galgá 
dássejuvvot eará servodatberoštumiid ektui ja buorebut integrerejuv-
vot almmolaš doaibmabijuid oppalaš mearrádusvuođu iešguđetge osi-
ide, maiddái čielggadanbagadusa ja servodatekonomalaš analysa 
njuolggadusaid vuođul, oktiiheivehuvvon gullevaš bagadusain dálkká-
datriskkaid ja eará biraslaš riskkaid ja eahpesihkarvuođaid birra

… mearridanproseassat, mat 
mielddisbuktet luonddurisk-
kaid gieđahallama, fertejit leat 
máhttovuđogat ja čađačuovgit

– konkrehta vihkkedallamat gaskal luondduárvvuid ja eará beroštumiid 
almmuhuvvojit ja ákkastallojuvvojit dakkár mearrádusain, main lea 
mearkkašupmi luondduriskii buot hálddašandásiin – suohkaniin, fyl-
kasuohkaniin ja stáhtain, dás maiddái go stáhta meannuda vuosttalde-
miid ja sierralobiid

– biddjojit stuorát gáibádusat luondduriskkaid čalmmustahttimii ja 
máhttovuođu čielggasmahttimii doaibmabijuid váikkuhusaid birra 
plánaáššiin ja mearrádusvuođuin.

… Norgga eiseválddit ber-
rejit váldit earenoamáš ovd-
dasvástádusa luondduriskka 
árvvoštallamis ja gieđahalla-
mis

– departemeanttat bidjet áššelistui luondduriskkaid gieđahallama ieža-
set stivrengulahallamiin stáhtalaš etáhtaiguin

– relevánta eiseválddit aktiivvalaččat gozihit nationála ja dehálaš regi-
onála beroštumiid birassuorggis, earret eará go árvvoštallet vuosttal-
demiid suohkaniid mearridanproseassain**

– relevánta suorgeeiseválddit árvvoštallet luondduriskka ja váikkuhu-
said mat das sáhttet leat politihkalaš mihttomeriid joksamii ja njuolg-
gadusaid ja eará rámmaeavttuid rievdadeapmái

– relevánta suorgeeiseválddit berrejit movttiidahttit innovašuvdnii mii 
lea mielde unnideame luondduriskka

… lea dárbu systemáhtalaččat 
árvvoštallat ja gieđahallat 
luondduriskkaid suohkanlaš 
ja regiovnnalaš dásis

– buot suohkanat ráhkadit luonddušláddjivuođaplána, juogo ieža sierra, 
dahje suohkangaskasaš ovttasbarggus, vuođđun suohkanplána 
areálaoassái. Molssaeaktun sáhttá luonddušláddjivuođa plánen ovttas-
tahttojuvvot suohkanplána bargguin

– fylkasuohkanat árvvoštallet mot luondduriskka vuhtiiváldin sáhttá 
fuolahuvvot iežaset regionála plánemis, vuhtiiváldin dihte suohkan-
rasttildeaddji váikkuhusaid lundui ja sorjavašvuhtii luonddus

– ráhkaduvvojit bagadusat ja standárddat dasa mot suohkaniid areála- ja 
luonddurehketdoallu sáhttá adnot máhttovuođđun areálaplánemis, 
earret eará fuomášahttin dihte luondduriskka suohkanplána areálaoa-
sis

– luonddu- ja areálarehketdoallu, mii duođašta luondduriskka suohkan-
plána areálaoasis, čohkkejuvvo ja biddjojuvvo oktii fylkasuohkana 
dásis, vai suohkaniid areálarehketdoalu sáhttá geahččat regionála 
oktavuođas

… eiseválddit berrejit 
váikkuhit dasa ahte luonddu 
gullevaš dieđut ja raportere-
mat šaddet olámuddui ja ahte 
dat standardiserejuvvojit

– relevánta eiseválddit láhčet dilálašvuođaid dasa ahte luond-
duriskaguoski diehtojuohkin ja raporteremat dahkkojit olámuddui ja 
vejolažžan ohcat konsisteanta ja standardiserejuvvon vugiin, gč. okta-
saš eurohpalaš dieđihanvuogádaga ESAP2

– eiseválddit, go ođđa ceavzilvuođaraporterema gáibádusat leat doaib-
man moadde jagi, evaluerejit árvvoštallojitgo ja raporterejuvvojitgo 
luondduriskka hárrái dain oktavuođain gos lea relevánta ja lea integre-
rejuvvon doaimmahusa riskastivremis

… eiseválddit fertejit čavget 
bearráigeahču dainna ahte 
gáibádusat dollojit ja ahte sáv-
vojuvvon boađus ollašuvvá 
almmolaš eaiggáduvvon 
doaimmain

– eiseválddit čuvvot árjjalaččat mot fitnodagat, maid stáhta dahje suoh-
kanat eaiggáduššet dahje maidda sii investerejit (iežaskapitála ja/
dahje loanat) fuolahit vuordámušaid luondduriskka árvvoštallamii ja 
gieđahallamii

– buot suohkanat, main leat eaiggátvuođaberoštusat fitnodagain, ráhka-
dit eaiggátvuođadieđáhusa, mas maiddái ovdanbohtet gáibádusat ja 
vuordámušat luondduriskka gieđahallama hárrái

– Stáhta olgoriikka penšunfoandda dálkkádatriskka ráđđeaddi lávde-
goddi oažžu viiddiduvvon mandáhta maiddái siskkildit luondduriskka.

1 Geahča e.e. https://www.openscience.no/apen-forskning/forskningsdata/fair.
2 Evttohus ođđa gohččumii, mas European single access point (ESAP) ásahuvvo, gos buot dieđut, dokumeanttat ja raporttat maid 

márkanaktevrrat almmuhit EU-njuolggadusaid vuođul, galget sáddejuvvot oktasaš eurohpalaš čohkkejeaddji eiseváldái ja alm-
muhuvvot buohkaide.

Rávvagat priváhta suorgái (doaimmat)
Lávdegoddi oaivvilda ahte … … ja evttoha dan dihte ahte:

… Norgga doaimmat fertejit 
duođas váldit luonddurisk-
kaid

– doaimmat geavahit viđa ceahki modealla, maid lávdegoddi lea ovdan-
buktán, ja identifiserejit gos ja mot doaibma guoskkaha luonddu, ana-
lyserejit gos mot doaibma dárbbaša luonddu ja váikkuha lundui, ja árv-
voštallá mot doaibma lea hearki luondduriskii

– Norgga doaimmat ávkkástallet bagadusaid ja buori práksisiid mat leat 
gávdnamis, earret eará riikkaidgaskasaš vuolggaheamis luonddugul-
levaš ruđalaš raporterema hárrái (TNFD) ja áigeguovdilis Norgga 
vuolggahemiin

– doaimmat berrejit nu bures go vejolaš árvvoštallat ja gieđahallat 
luondduriskka fitnodagaid dálá riskagieđahallama vuogádagaid okta-
vuođas ja daid geavahettiin

– doaimmat veahkehit buktit raporterendieđuid olámuddui áigeguovdi-
lis berošteddjiide

… ealáhusvuđot vuolgga-
heamit ja deaivvadansajit leat 
dehálaččat gelbbolašvuođa 
loktemii, oahppat nubbi nup-
pis ja ovttasbargat luond-
duriskka bargguin

– ealáhusat ávkkástallet, ovddidit ja dárbbu mielde ásahit ovttasbargoa-
renaid mat sáhttet leat veahkkin loktet gelbbolašvuođa ja fuomášumi 
luondduriskka birra doaimmain ja fidnosuorgeorganisašuvnnain

– ealáhusorganisašuvnnat ráhkadit oppalaš ja fidnosuorgegullevaš 
bagadusaid ja reaidduid luondduriskka bargui viđa ceahki modealla 
mielde, mas bagadus ja reaiddut heivehuvvojit regionála 
dilálašvuođaide ja váldet earenoamážit vuhtii smávva ja gaskastuora 
doaimmaid dárbbuid ja vejolašvuođaid

– ealáhusat váikkuhit dasa ahte ráhkaduvvojit oktasaš gáibádusat 
dieđuide mat ohcaluvvojit árvoráiddus ja oppalaš vásáhusjuogadeap-
mái, earret eará sihkkarastin dihte ahte gáibádusat mat biddjojit leat 
fitnodaga sturrodaga ja luondduriskkaid eksponerema ektui

– bargoeallin ávkkástallá ásahuvvon ovttasbargoarenaid Norgga bargo-
eallimis (golmma-bealát ovttasbargu) barggus ahte buoridit ipmár-
dusa luondduriskkaid hárrái ja dárbbašlaš buoridemiid čađaheami 
oktavuođas

… finánsasuorggis lea eareno-
amáš dehálaš rolla luond-
duriskka fuomášuhttimis ja 
čuovvoleamis 

– finánsasuorgi veahkeha oažžut ovdan luondduriskaguoski dieđuid, 
maiddái dakkár doaimmain main eai leat formálalaš raporterengáibá-
dusat, ja ahte dat dahkko beaktilis ja buoridanvuđot vuogi mielde mii 
ii hehtte gilvvu

– finánsasuorgi veahkeha buoridit dihtomielalašvuođa luondduriskka 
birra go gulahallá kundariiguin

… buot luondduriskka 
bargguin berre árvvoštallat 
vejolaš boahtteáiggi 
boađusvejolašvuođaid 

– doaimmat árvvoštallet iežaset aktivitehtaid boahtteáiggi boađusvejo-
lašvuođaid ektui dallego lea áigeguovdil, oktan earenoamáš várálaš 
boađusvejolašvuođaiguin

– doaimmat berrejit árvvoštallat iežaset strategiijaid ja fitnodatmodeal-
laid relevánta nationála ja riikkaidgaskasaš luonddusuorggi mihtuid 
ektui

* Lávdegoddelahtu Hanne K. Sjølie sierrame-
arkkašupmi

Lávdegoddelahtu Hanne K. Sjølie ii doarjjo láv-
degotti rávvaga ahte «ceggejuvvo almmolaš lávde-
goddi mii árvvoštallá dárkkistit plána- ja huksen-
lága ja eará relevánta láhkamearrádusaid sihkka-
rastin dihte ahte luondduriskka vuhtiiváldo, mas 
relevánta čuolbmačilgehusat sáhttet leame
– čielggadit sierravuodjinlobiid rievttálaš rám-

maid
– oktavuođamearrádusat gaskal plána- ja huk-

senlága ja suorgelágaid»

Su duogáš ja ákkastallan manne ii doarjjo rávvaga, 
lea:

Lávdegoddi lea guorahallamis čájehan jáhke-
hahttin ahte muhtun doaimmaide lea luonddu 
manaheapmi ja billisteapmi riskafáktor sin doaim-
maide. Doaimmat sáhttet buori muddui ieža 
gieđahallat fysalaš riskafáktoriid. Go lea stuora 
várra manaheamis ja billisteamis luonddu maid 
eará aktevrrat dagahit, de sáhttet láhkamearrádu-
sat addit buoret hálddašeami. Dattetge ii leat láv-
degoddi duođaštan ahte luonddu manaheapmi ja 
billisteapmi eará aktevrraid geažil lea oppalaš 
mearkkašahtti riskafáktor Norgga ealáhusaide 
dahje riikkadásis.

Plána- ja huksenlága guovddáš rolla areálaplá-
nemis lea dárkilit guorahallojuvvon čielgga-
deamis, muhto suorgelágaid guorahallan lea arvat 
unnit vuđolaš. Plána- ja huksenlága gáržžideamis 
leat servodatlaš váikkuhusat ja dat sáhttá gáržžidit 
báikkálaš iešstivrejumi. Lávdegoddi ii leat 
duođaštan ahte dálá lágat eai leat doarvái unnidit 
vejolaš luondduriskkaid.

Lávdegoddelahttu oaivvilda danne ahte ii leat 
vuođđu ovddidit rávvaga.

** Lávdegoddelahtu Hanne K. Sjølie sierrame-
arkkašupmi

Lávdegoddelahtu Hanne K. Sjølie ii doarjjo láv-
degotti premissa ja rávvaga ahte dárbbašuvvojit 
čielgasit láidestusat stáhta eiseválddiin unnidan 
dihte fysalaš luondduriskka, iige rávvagiid mat 
čatnasit suohkaniid mearrádusproseassaid vuos-
teággapráksisiidda.

Su duogáš ja ákkastallan manne ii doarjjo ráv-
vaga, lea:

Lávdegoddelahttu ii oaivvil ahte eanet stáh-
talaš stivren mielddisbuvttášii unnit luond-
duriskka ealáhusaide dahje nationála dássái. Dat 
čuovvu ovddit sierramearkkašumis das ahte láv-
degoddi ii leat duođaštan ahte luonddu manahe-

apmi ja billisteapmi Norggas eará aktevrraid 
geažil lea oppalaš mearkkašahtti riskafáktor 
Norgga ealáhusaide dahje riikkadássái.

Lávdegoddelahttu ii oaivvil ge ahte eanet stáh-
talaš stivren buoridivččii luonddu ja areálaid háld-
dašeami. Luonddu- ja areálahálddašeamis leat, 
earenoamážit dain guovlluin riikkas gos luonddu-
resurssat leat dehálaččat árvoháhkamii, stuora 
servodatlaš váikkuhusat. Stuora erohusat luond-
dus ja servodagas siskkáldasat riikkas dahket 
ahte mearrádusat luonddu- ja areálaáššiid okta-
vuođas fertejit leat heivehuvvon báikkálaš diliide. 
Lávdegoddelahttu oaivvilda ahte báikkálaš ássiid 
beroštumit ja máhttu luonddu ja areálaid birra lea 
dehálaš oassi buriid mearrádusaid dahkamis. 
Eanet máhttu ja rabasvuohta proseassain 
váikkuha dasa ahte ássit áŋgiruššet ja mearrádus-
dahkkit geatnegahttojit. Oktiibuot dagahit dát 
ahte báikkálaš mearrádusat buori muddui addet 
buriid vejolašvuođaid vihkkedallat iešguđetge ulb-
miliid. Báikkálaš mearrádusain main lea buorre 
demokráhtalaš vuođđu nannejit luonddu- ja areála-
hálddašeami legitimitehta, stuoridit luohttámuša 
politihkkii ja váidudit riidduid. Dat ráhkkanahttá 
servodaga buorebut dahkat buriid mearrádusaid 
mat bissot guhkit áigái ja mat váikkuhit servodaga 
sávvojuvvon ovdáneapmái.

1.11 Giitu buot cealkámušaid ja fágalaš 
veahki ovddas

Lávdegoddi mearkkaša ahte lea stuora 
beroštupmi luondduriskka bargui, ja sávvá ja 
jáhkká ahte dát energiija addá dehálaš ovdáneami 
boahttevaš jagiin. Lávdegoddi háliida giitit buot 
buriid, fágalaš vehkiid ja cealkámušaid ovddas 
barggu čađahettiin. Buot cealkámušat leat adnon 
lávdegotti barggus, vaikko eai soaitte ge siterejuv-
von dahje geardduhuvvon čielggadusas.

1.12 Ekonomalaš ja hálddahuslaš 
váikkuhusat

Lávdegoddi addá rávvagiid mat sáhttet váikkuhit 
buoret mearrádusaide aktevra,- ealáhus- ja servo-
datdásis sihke priváhta ja almmolaš suorggis. 
Buoret mearrádusain lea čielga ávkkálaš-
vuođaávki. Seammás mearrádusvuođu nannen ja 
buoret metodihka ásaheapmi mielddisbuktá 
resursageavaheami ja goluid.

Buoret luondduriskahálddašeami ávki boahtá 
rievddadit ealáhusaid ja doaimmaid gaskkas dan 
mielde man olu luondduriska sidjiide čuohcá. 

Luondduriskkas leat ekonomalaš váikkuhusat 
aktevrraide ja servodahkii, ja lea eahpesihkar mot 
váikkuhusat šaddet, ja goas dat deaividit. Dán 
riskka máhttovuđot árvvoštallan ja gieđahallan 
ávžžuhuvvon bajitdási viđa ceahki modealla geava-
heami bokte sáhttá oppalaččat lasihit goluid oane-
hit áigái, muhto guhkit áigái addit unnit goluid ja 
vejolaččat stuorát vuoittu.

Lávdegotti rávvagiid čuovvoleapmi mielddis-
buktá eanetgoluid stáhtii ja suohkaniidda, earret 
eará dakko bokte ahte hábmet buoret vuođu 
mearrádusaide, čalmmustahttimii ja čuovvoleap-
mái. Dattetge bargojuvvo dál juo olu dainna ahte 
buoridit dálá ja boahttevaš diehto-, metoda- ja 
máhttovuođu, ja leat olu ákkat nannet áŋgi-
ruššama dáin surggiin vel eanet.

Lávdegotti ávžžuhusaid čuovvoleapmi priváhta 
suorgái buktet maiddái ekonomalaš váikkuhusaid. 
Oanehit áigái bohtet leat golut gelbbolašvuođa-
huksemiid, stivrenvuogádagaid ovddideapmái ja 
jođihankapasitehta geavaheapmái. Lea jáhke-

hahtti ahte stuora oassi dáin goluin čatnasit dán 
barggu vuosttaš vuoruide, ja ahte dađistaga árv-
voštallamiid ja raporteremiid áiggi mielde sáhttá 
ovttastahttit nu ahte dábálaš riskastivremis ja 
raporteremis eai šattaše nu olu golut.

Buorre stivrejupmi luondduriskkain unni-
divččii boahttevaš luondduriskkaid negatiiva 
váikkuhusaid. Lassin dat dorjjošii eanet gilvonávc-
calaš gávpemálliid ja strategiijaid ovddideami, mat 
eai leat nu hearkkit luondduriskkaide. Viiddiduv-
von vuordámušat raporteremii, čađačuovgivuhtii 
ja olahahttivuhtii leat dehálaš buktosiin earret 
eará dasa ahte kanaliseret investeremiid doaim-
main mat čuhcet negatiivvalaččat lundui, dakkár 
ulbmiliidda mat váikkuhit ruoná nuppástuhttimii. 
Lávdegoddi ii leat evttohan viiddidit raporterema 
priváhta suorggis, muhto oaidná dehálažžan ahte 
gustovaš ja vurdojuvvon raporterengáibádusat 
mielddisbuktet buori riskahálddašeami ja duohta 
meannudanrievdadeami ovttaskas doaimmain.

Gáldut mat leat adnon 1. kapihttalis

Vuolábealde leat gáldut mat leat adnon dán kapiht-
talis. Ollislaš gáldolistu gávdno Mielddus 1:s ollis-
laš dárogiel čielggadusas.

